
2024 гъэ, мэлыжьыхьым (апрелым) и 18, махуэку

Хэгъуэгухэм къабгъэдэкІа лІыкІуэхэм 
Хуснуллин Марат щагъэгъуэзащ 2024 гъэм 
къриубыдэу лъэпкъ, федеральнэ проект-
хэр пхагъэкІкІэрэ, ирагъэкІуэкІ ухуэны-
гъэхэм. 

Апхуэдэу, мы гъэм проектхэр хуагъэ-
лажьэ ухуэныгъи 151-м. Абы щыщу 51-м 
капитальнэ ухуэныгъэхэр щокІуэкІ, 29-м — 
гъуэгу инфраструктурэр зэрагъэзахуэ, 
щІыпІэхэр щагъэщІэращІэ, тынш ящІ.

ЗэІущІэм къриубыдэу нэгъуэщІ лъэ-
ныкъуэми тепсэлъыхьащ. Ар — инфраст-
руктурэ бюджет кредитхэмрэ хэхауэ ягъэ-
лажьэ казначей кредитхэмрэ инфраструк-

КъЧР-м и Iэтащхьэ Темрезов Рэшид и унафэкIэ, псы-
дзэ къызыкIэщIэуа Орск къалэм щыпсэухэм зэфэ хъун псы 
къабзэу тонн 20 ди республикэм икIыу хурагъэшащ. 

— Нобэ щытыкIэ гугъу ихуа Орск къалэм щыпсэу-
хэм дэIэпыкъуэгъу дахуохъу. ЖыIэпхъэщи, апхуэдэ на-
сыпыншагъэ къызылъэIэс хэгъуэгухэм ди республикэр 
псом япэ япыкъуокI, ядоIэпыкъу. 

 Орск къалэм щыпсэухэр псы къабзэ зэрыхуэныкъуэм- 
кIэ хъыбар дагъэщIати, абыкIэ дадэIэпыкъуну дгъэбел-
джылащ, — жиIащ «Зыуэ щыт Урысей» хэгъуэгу испол-
комым и унафэщI Джамбаев Руслан.

Хэгъуэгу МЧС-м и машинитIым псыр из ящIри ира-
гъэшащ. А Iуэхур УФ-м и Федеральнэ ЗэIущIэм Феде-
рацэмкIэ и Советым КъЧР-м къыбгъэдэкIыу щыIэ  и сена-
торхэу Къэзэнокъуэ Кърымрэ Салпагаров Ахъмэтрэ я дэ-
Iэпыкъуныгъэ хэлъу къызэрагъэпэщащ.

Псы къабзэр хуашэнущ цIыхухэр пIалъэкIэ здыщы-
псэу щIыпIэхэм.

БОРЭНЫКЪУЭ Мадинэ

Къэрэшей-Черкесыр яхыхьэнущ 
Урысей Федерацэм и турист опе-
ратор пашэхэм я пакет турхэм. Абы 
къикIыр аращи, ди хэгъуэгум ту-
ристхэр нэхъыбэу къэкIуэнущ.

 «Кавказ Gran Turismo» урысей 
турист проектым и хъыбарегъащIэ 
турым и къэухьхэм иту, 2024 гъэм 
мэлыжьыхьым и 13-14 махуэхэм Къэ-
рэшей-Черкесым щыIащ федеральнэ 
турист операторхэм я гуп. Абы хэт-
хэм я мурадащ ди республикэм ту-
ристхэр къригъэблэгъэнымкIэ иIэ лъэ-
кIыныгъэхэр  зрагъэщIэну.

Турист операторхэм ирагъэлъэ-
гъуащ туризмэмрэ абы хуэлажьэ 
Iэмалхэмрэ я инфраструктурэр. Абы-
хэм ящыщу, хьэщIэхэр къыздэувыIэну 
щIыпIэ зэтегъэпсыхьахэр: хьэщIэщ-
хэр, турист базэхэр, санаторэхэр, кIуэ 
пэтми нэхъыбэ хъу туризм псэуа-
лъэхэр, цIыхухэр нэхъыбэу зэзышалIэ 
щIыпIэхэр.

Хабзэ зэрыхъуауэ, хьэщIэхэм я 
гулъытэр псом япэу хухахащ гъэ кIы-
хьагъым лажьэ турист-зыгъэпсэхупIэ 

Мы гъэм ди хэгъуэгум и курыт еджапIэхэм спорт 
пэши 7 щызэрагъэзэхуэжынущ.

 «Зыуэ щыт Урысей» - «Сабий спорт» проектым ипкъ 
иту, еджапIэхэм я спортзалхэр зыхуей хуэгъэзэным ехьэ-
лIа лэжьыгъэр йокIуэкI. Проектыр 2014 гъэм къыщы-
щIэдзауэ ягъэзащIэ, Урысейм и Президент Путин Вла-
димир и унафэкIэ зэхагъэува «Егъэджэныгъэ» лъэпкъ 
проектым 2019 гъэ лъандэрэ хэтщ», — жиIащ респуб-
ликэм и Iэтащхьэ Темрезов Рэшид. 

Апхуэдэу, мы гъэм зэманым тегъэпсыхьа спортзалы-
щIэхэр къыщызэрагъэпэщынущ Черкесск къалэм, Сто-
рожевой, Зеленчук, Исправнэ, Къардэныдж, Али-

ЗэIущIэ

Зэдэлэжьэныгъэр — нэIэм

Бэрдыкъуэ жылагъуэхэм дэт курыт еджапIэхэм. Аб-
дежхэм фIыуэ щызэрагъэзэхуэжынущ спортзалхэр, зы-
тIэщIыпIэхэр, зыгъэпскIыпIэхэр, гъэсакIуэхэм я пэшхэр. 
Республикэм и еджакIуэ мини 2-м нэсым спорткIэ, физ-
культурэкIэ загъэсэным папщIэ зыхуэныкъуэ щыты-
кIэфIхэмкIэ къызэрагъэпэщынущ. 

Псори зэхэту, 2014 гъэм къыщыщIэдзауэ Къэрэшей-
Черкесым спортзали 110-м щIигъу зэрагъэзэхуэжащ, 
пэши 6-м нэгъуэщI унэтIыныгъэ иратащ, курыт еджа-
пIэ 39-рэ къахухьащ.

КъинэмыщIауэ, 2024 гъэм республикэм и курыт еджа-
пIэ 13-м зэгъэзэхуэжыныгъэ лэжьыгъэхэр щрагъэжьащ, 
абы щыщу IуэхущIапIи 5-р мы гъэм и кIэм нагъэсын я 
мурадщ. Псори зэхэту, 2022 гъэм къыщыщIэдзауэ рес-
публикэм и еджапIэ 40 зэрагъэзэхуэжагъэххэщ. 

ДЗЭМЫХЬ Маринэ

Унагъуэм и Илъэсым

УнагъуэкIэ – 
гуфIэгъуэ пшыхьым

Мы гъэм мэлыжьыхьым и 11-м федеральнэ Казначействэм и Къэрэшей-
Черкес Управленэм и хэщIапIэм къыщапщытэжащ 2023 гъэм игуэщIа 
Iуэхугъуэхэр. 

Удихьэхыу, гъэщIэгъуэну 
къызэрагъэпэщащ пшы-
хьыр. Ар нэхъри игъэдэхащ 
УФ-м и Президентым мы 
гъэр унагъуэм и Илъэсу 
зэригъэувам къыхэкIыу, да-
уэдапщэм IуэхущIапIэм и 
лэжьакIуэхэр унагъуэкIэ 
къызэрекIуэлIам.  

ГуфIэгъуэ пшыхьым къе-
блэгъащ Урысейм и Каз-
начействэм и унафэщIым и 
къуэдзэ Михайлик Александр, 
федеральнэ къулыкъум и 
хэгъуэгузэпх Управленэм 
финанс мониторингымкIэ 
Ищхъэрэ-Кавказ федераль-
нэ хэгъуэгум щыIэм и уна-
фэщIым и къуэдзэ Смета-
нин Максим, Къэрэшей-
Черкесым и федеральнэ ин-
спектор нэхъыщхьэ Мэ-
къуауэ Тимур, КъЧР-м и 
Iэтащхьэмрэ и Правитель-
ствэмрэ я Администрацэм и 
унафэщIым и япэ къуэдзэ 
Хубиев Марат, Къэрэшей-
Черкесым и Правительст-
вэм и тхьэмадэм и къуэ-
дзэ Суюнчев Мурат, респуб-
ликэм и ЦIыхубэ ЗэIущIэм 
(Парламентым) узынша-
гъэр хъумэнымрэ социаль-
нэ политикэмрэкIэ и коми-
тетым и тхьэмадэ Хубиев 
Хьэсэн сымэ. 3

курортхэм – зи щIыуэпс-жьыуэпс щы-
тыкIэхэмкIэ дуней псом цIэрыIуэ щы-
хъуа Архъыз, Тебэрды, Домбай.

Апхуэдэу, туризм лъэкIыныгъэхэм 
нэхъри зрагъэузэщIын, турист кIуа-
пIэхэм я цIэр нэхъри  жыжьэу ягъэ-
Iун щхьэкIэ, федеральнэ турист опе-
раторхэм ягъэпсынущ Къэрэшей-
Черкесым къакIуэ гъуэгу щхьэхуэ, 
абы ипкъ иту яутIыпщынущ Мине-
ральные Воды къыщетIысэх кхъухь-
лъатэ чартер рейсхэр.

Пакет турхэр ягъэзэщIэнущ «Зыуэ 
щыт Кавказ хьэщIэгъафIэ» мардэхэм-
кIэ. Ахэр 2022 гъэм къыщащтауэ щы-
тащ Ищхъэрэ-Кавказ федеральнэ хэ-
гъуэгум хыхьэ республикэ псоми.

— ХьэщIагъэ къыдэзыха турист 
операторхэм ящыщщ мыпхуэдэ ком-
панэ инхэр: «Пегас Туристик», «Анекс 

Туризм», «ТТ-тревел», «Алеан», «Туту», 
Москва, Санкт-Петербург, Новоси-
бирскрэ Екатеринбургрэ щыщIэтха 
турист оператор-донорхэр (ахъшэ къы-
хэзылъхьэхэр). Абыхэм лэжьыгъэ-
шхуэ ягъэзэщIэнущ туристхэр Кав-
каз хэгъуэгум къыдэшэхыным хуэ-
унэтIауэ, — къыхигъэщащ СКФО-м зе-
гъэужьынымкIэ щыIэ комитетым и 
тхьэмадэ, «Кавказ Gran Turismo» уры-
сей турист проектым и координатор 
ЕмтIылъ Анзор.

Мы гъуэгущIэм и фIыгъэкIэ ту-
ристхэм зыхащIэнущ дэтхэнэ хэгъуэ-
гури адрейхэм зэремыщхьыр, IэфI-
фIэIу хахынущ Кавказым и лъэпкъ зэ-   
хуэмыдэхэм ягъэхьэзыр шхыныгъуэ-
хэм, ялъагъунущ СКФО-м и дэтхэнэ 
республикэми и лъэпкъ гъэпсыкIэр.

ЗЕКIУЭЛI Хьэмыщэ

Туризм

Хэгъуэгум и лъэкIыныгъэхэр

Егъэджэныгъэ-спорт

Зэманым тегъэпсыхьауэ

ПроектыщІэхэр

Къалэнхэр ягъэзащІэ
турэ проектхэр пхыгъэкІыным хуэгъэлэ-
жьэнращ. 

Апхуэдэ дэІэпыкъуныгъэр и лъабжьэу, 
Къэрэшей-Черкес Республикэм щыпха-
гъэкІ «Комплексная застройка квартала 
в микрорайоне «Спутник г.Черкесск» ин-
вестицэ проектыр. Абы ипкъ иткІэрэ, 
псы зекІуапІэ бжьамий километри 3,06-рэ 
яукъуэдиинущ. 

КъинэмыщІауэ, «ПАЗ CITIMAX 9»-уэ 
15, «ПАЗ Вектор NEXT 8,8»-м хуэди 4 зы-
Іэрагъыхьащи, ахэр куэд мыщІэу гъуэгу 
хэхам трагъэувэным хуагъэхьэзыр. 

ТУАРШЫ Ирэ

Урысейм и вице-премьер Хуснуллин Марат я пашэу, УФ-м и хэгъуэгухэм я зы-
ужьыныгъэмкІэ Правительствэ комиссэм и президиумым (штабым) иригъэкІуэ-
кІа зэІущІэм Къэрэшей-Черкесым и Іэтащхьэ Темрезов Рэшид хэтащ. 

Орск дыдоIэпыкъу

ЩIыхь нагъыщэкIэ къыхагъэщаЩIыхь нагъыщэкIэ къыхагъэща
 АМИРОКЪУЭ Маринэ АМИРОКЪУЭ Маринэ

Управленэм и унафэщI 
Дотдаев Юрий и къэпсэ-
лъэныгъэм убгъуауэ къы-
теувыIащ унагъуэм и мы-
хьэнэм, ди гъащIэм абы щи-
гъэзащIэ къалэн нэхъы-
щхьэхэм, къулыкъущIапIэм 
и лэжьэкIэм.  

— Унагъуэр – ар хьэл-  
щэн  хабзэм и IункIыбзэIухщ, 
абы зэхуэдэу, зэтехуэу тхэлъ 
лъэпкъ хьэлхэр къызэре-
гъэпэщ, гъэсэныгъэрэ щIэ-
ныгъэрэ къыдох, хабзэ да-
хэхэм зыщыхудогъасэ. Ди 
Управленэм щылажьэхэр 
IэщIагъэм, къэралым и хьэ-
лэмэтымрэ щIалэгъуалэр 
псэкупсэ-хэкупсэу гъэсэ-
нымрэ зэригъэубыдауэ, зы-
уэ зэкъуэт унагъуэ быдэщ, — 
жиIащ Дотдаев Юрий. 

УнафэщIым къыхигъэ-
щащ республикэм и УФК-м 
и лэжьакIуэхэм Украинэм 
и щIыналъэм щекIуэкI за-
уэ операцэ хэхам хэтхэм зэ-
рызыщIагъакъуэр. Ахэр за-
уэлIхэм ядогуашэ къахь ула-
хуэм щыщ IыхьэкIэ, сыма-
джэщхэр зыхуэныкъуэ щы-
гъынхэмрэ тепIэнщIэлъын-
хэмрэ я IэкIэ ядыж. Абы 
папщIэ, ахэр мызэ-мытIэу 
къэрал къулыкъухэм къа-
бгъэдэкIыу фIыщIэ тхыгъэ-
кIэ къыхагъэщащ.

— АбыкIэ хэлъхьэны-
гъэ худощI ТекIуэныгъэм. 
Зи Iыхьлы, къыдалъхуа СВО-м 
щыIэхэр къытхэтщ. Дэтхэ-
нэ сэлэтми дохъуэхъу узын-
шэу, текIуэныгъэр я Iэрылъ-
хьэу, къапэплъэ унагъуэхэм 
яхыхьэжыну! — щIигъужащ 
унафэщIым. 

Зэхуэсым ипкъ иту Ми-
нистерствэм къипщытэ-
жащ 2023 гъэм зэлэжьа 
Iуэхухэр, къинэмыщIауэ, 
2024 гъэм зытелэжьэну-
хэри игъэбелджылащ.

Абы хэтащ Къэрэшей-
Черкес Республикэм лъэпкъ 
IуэхухэмкIэ, цIыхубэ ком-
муникацэхэмрэ печатымрэ-
кIэ и министр Есенеев Му-
рат, абы и къуэдзэхэу Хуби-
ев Ислъамрэ Гузко Сергей- 
рэ, нэгъуей, адыгэ лъэпкъ 
жылагъуэ зэщIэхъееныгъэ-
хэм я тхьэмадэхэу Казаков 
Валерийрэ Аслъэнхэ Алий-
рэ. КъинэмыщIауэ, лъэпкъ 
газетхэм я редактор нэхъы-
щхьэхэр, динырылажьэхэр 
къекIуэлIащ. 

ЗэIущIэм къеблэгъахэм 
фIэхъус гуапэкIэ захуигъэ-
защ министр Есенеев Му-
рат.  

Ар убгъуауэ къытепсэ-
лъыхьащ лъэпкъыбзэхэр 
хъумэнымкIэ, республикэм 
щыпсэу лъэпкъхэр зэгу-
рыгъэIуэнымкIэ Минис-
терствэм зэфIих Iуэхухэм, 
абы купщIафIэу хэлэжьыхь-
хэм къытеувыIащ. Дэтхэнэ 
лэжьыгъэми мыхьэнэшхуэ 
зэриIэм гу лъитащ.

КъыкIэлъыкIуэ упщIэр, 
Къэрэшей-Черкес Респуб-
ликэм щыпсэу лъэпкъхэм 
я къэралыбзэхэр «Яндекс-
переводчик» сервисым ха-
гъыхьэным ехьэлIар, зэ-

Къэпщытэжыныгъэ

Коллегием и зэIущIэр

пкърихащ Министерствэм 
и лэжьакIуэ, жылагъуэ, дин 
организацэхэм ядэлэжьэ-
нымкIэ къудамэм и уна-
фэщI Къуршэ Фаинэ.

Республикэм къыщы-
дэкI «Абазашта», «День рес-
публики», «Къарачай», «Но-
гай давысы», «Черкес хэку» 
къэрал лъэпкъ газетхэм 
2024 гъэм Iэ щIэдзыным 
пыщIа упщIэхэм, лъэпо-
щхьэпохэм, а лэжьыгъэр 
къызэгъэпэща зэрыхъум, 
зэрекIуэкIым къытеувы-
Iащ СМИ-мрэ тхылъ тедза-
пIэмрэ ядэлэжьэнымкIэ къу-

дамэм и унафэщI Урусов 
Руслан.

2024 гъэм республикэм 
щыпсэу лъэпкъхэм я худо-
жественнэ литературэр 
къыдэгъэкIыным хуэгъэ-
зауэ лэжьыгъэр къызэгъэ-
пэща зэрыхъум, я пщэ- 
рылъхэмрэ къалэнхэмрэ 
хуабжьу зэхэгъэкIауэ къы-
теувыIащ «Карачаево-Чер-
кесское книжное изда-
тельство» РГБУ-м и уна-
фэщI Боюнсузовэ Розэ. 

Министерствэм и Кол-
легием хэтхэр мы илъэ-
сым икIэм нэс зэлэжьыну 

яубзыхуа Iуэхухэм щхьэи-
хауэ къытеувыIащ Гузко 
Сергей.

Къапщтэмэ, зэIущIэм къы-
щаIэта, зытепсэлъыхьа япэ 
упщIэмкIэ, Министерст-
вэм мыхьэнэ ин зиIэ Iуэху-
хэр фIагъ хэлъу зэрызэфIи-
хым теухуауэ, Коллегием 
хэтхэр арэзы зэдэхъуащ. Зэ-
псэлъэныгъэм ипкъ иту 
къаIэта упщIэу хъуамкIэ 
унафэ къызэрахьынури ми-
нистрым щхьэихауэ къы-
хигъэщащ.

АБИДОКЪУЭ Люсанэ

Мэлыжьыхьым (апрелым) и 9-м Черкесск къалэм дэт печатым и Унэм и зэ-
хуэсыпIэ пэшым Къэрэшей-Черкес Республикэм лъэпкъ IуэхухэмкIэ, цIыхубэ 
коммуникацэхэмрэ печатымрэкIэ Министерствэм и  Коллегием и зэIущIэ щекIуэ-
кIащ.

УРЫСЕЙ ФЕДЕРАЦЭМ и 
Президент Путин Влади-
мир властым и къулыкъу-
хэр зэрызэдэлэжьэн хуейм 
ехьэлIауэ ищIа пщэрылъ-
хэр гъэзэщIэным теухуауэ, 
Къэрэшей-Черкес Респуб-
ликэм и Iэтащхьэ Темрезов 
Рэшид зэIущIэ иригъэкIуэ-
кIащ.

Абы хэтащ федеральнэ 
властым и къулыкъухэм я 
щIыпIэ унафэщIхэмрэ рес-
публикэм и муниципальнэ 
къэхъугъэхэм я Iэтащхьэ-
хэмрэ.

КъЧР-м и Iэтащхьэмрэ 
и Правительствэмрэ я 

пресс-къулыкъу

ПсапащIэ

КЪЭРЭШЕЙ-ЧЕРКЕСЫМ 
адыгэбзэкIэ къыщыдэкI 
«Черкес хэку» газет закъуэр 
мы гъэм, 2024 гъэм жэпуэ-
гъуэм (октябрым) и 12-м, 
илъэси 100 ирикъунущ. 

ЛIы ныбжь пIалъэм 
къриубыдэу газетым къи-
кIуа гъуэгуанэм уриплъэжмэ, 
нэрылъагъу мэхъу адыгэ 
тхыдэм и зы Iыхьэ ар зэры-
хъуар, гуауэ зэхуэмыдэхэм 
къела лъэпкъ къутахуэм 
зыкъиужьыжын папщIэ лэ-
жьыгъэшхуэ зэригуэщIар.

Сэ си насып къихьащ 
илъэс 45-кIэ газетым сы-
щылэжьэну. А пIалъэм ре-
дактор нэхъыщхьэу нэры-
бгиплI зэсхъуэкIащ. ПлIы-
ми Iуэхум езыхэм я бгъэ-
дыхьэкIэ хуаIащ, зэщхьуи 
тIу яхэтакъым. Мыбдеж хэт-
кIи нэхъыщхьэу щытар жур-
налист, редакцэ лэжьы-
гъэм тегъэпсыхьарэ темы-
гъэпсыхьарэ щытынрат. 
Зэуэ жысIэнщи, абыкIэ Дэ-
багъуэ Мухьэмэд адрейхэм 
яфIэкIт. Дауэ зэрефIэкIыр? 
Щыуагъэншэу тхэным къы-
щыщIэдзауэ газет щIыным, 
къыдэгъэкIыным пыщIауэ 
зыхэмызагъэу зыри щекIуэ-

Къандур Мухьэдин Иорданым хыхьэ 
Хьэшимит пащтыхьыгъуэм и щыхьэр Амман 
1938 гъэм гъатхэпэм и 3-м къыщалъхуащ. Зи 
лъэпкъыр хамэ щIыпIэм цIэрыIуэ щызыщIа 
адыгэ зэчиифIэхэм ящыщт Къандурыр.

Ар щеджащ икIи щылэжьащ Палестинэм, 
Италием, Германием, Франджым, Инджылы-
зым, Шотландием, США-м. Философиемрэ тхы-
дэмрэкIэ доктору щытащ. Къандур Мухьэдин 
США-м и тхакIуэхэм я Союзми хэтащ, художест-
веннэ фильм куэдым режиссёр хуэхъуащ, сце-
нарий яхуитхащ. 

Къандурым и Iэдакъэ къыщIэкIащ тхыдэ 
роман куэд. Ахэр зэрадзэкIащ урысыбзэкIэ, 
франджыбзэкIэ, нэмыцэбзэкIэ, испаныбзэкIэ, 
тыркубзэкIэ, хьэрыпыбзэкIэ. Къандурым къы-
хуагъэфэща саугъэтхэм ящыщщ Урысейм и 
щэнхабзэм хуищIа хэлъхьэныгъэм папщIэ къра-
та «Дыщэ жор» медалыр, «Къэбэрдей-Балъкъэр 
Республикэм и цIыхубэ тхакIуэ» цIэ лъапIэр. 

Иджырей гъуазджэм хуэIэижь Къандур 
Мухьэдин хэлъхьэныгъэшхуэ хуищIащ адыгэ 
щэнхабзэм. Илъэс 50-м щIигъукIэ Голливудым 
епхауэ лэжьа Къандурым пщIэшхуэ зыпылъ 
саугъэт лъапIэ куэд киногъуазджэм къыщы-
хуагъэфэщащ. Абы и иужьрей лэжьыгъэхэм 
ящыщщ «Черкес» (2010 гъэ), «Фейсбук ро-
манс» (2012 гъэ) фильмхэр. Къандурыр къы-
щацIыху Европэми, Азиеми, США-ми.  

АдэкIэ къызэхуэсахэм ирагъэлъэгъуащ Къан-
дур Мухьэдин и Iэдакъэ къыщIэкIа «Черкес» 
фильмым щыщ теплъэгъуэ. СощIэж, мыр япэу 
Налшык щыщагъэлъэгъуа пщыхьэщхьэм абы 
еплъыну къызэхуэсахэр апхуэдизкIэ куэд хъу-
ти, пэшым «лъакъуэ гъэувыпIэ имыIэу» жы-
хуаIэм хуэдэти, щыту еплъар нэхъыбэщ, къы-
кIэлъыкIуэ пщыхьэщхьэм къытезыгъэзэжар 
нэхъыбэжт. Дуней псом къыщацIыху адыгэ-
шым теухуауэ «Кабардин» фIэщыгъэм щIэту 
Мухьэдин итха роман телъыджэми и гугъу 
щащIащ пшыхьым.

ТхакIуэ, IуэрыIуатэдж Хьэкъун Мухьэмэд 
япэу псалъэ иратащ:

— Адыгэ лъэпкъым къытхэкIа нэхъ цIыху 
цIэрыIуэхэм ящыщщ Къандурыр. Ар щIэпсэуа-
ри зыхуэпсэуари и лъэпкъращ. Си насып  
къихьри Мухьэдин сыхуэзауэ щытащ. Ар 
Хьэбэз къытхуеблагъэри щыдгъэхьэщIат. Сы-
щымыуэмэ, 1988-1989 гъэхэрат. Райком пар-
тым сриджэри унафэ къысхуищIат Иорданым 
къикIа адыгэ щIалэм и жыIэр згъэзащIэу сыб-
гъурытыну, хьэщIагъэ есхыну. УмыгъэщIэгъуэн 
плъэкIтэкъым абы и бзэм и къабзагъэмрэ 
шэрыуагъымрэ. «Сэ адыгэхэм ятеухуауэ кино 
тесхыну си мурадщи, фи щIыпIэхэр къэсплъы-
хьынут», — щыжиIэм, етшажьэри зедгъэ-     
плъыхьащ. Лабэ Iуфэ зэрыIухьэу и вакъэхэр 
зылъихри, лъапцIэу псым хэтащ. «Мыбдеж 
адыгэлъ куэд щагъэжауэ жаIэ, си лъакъуэр 
псым хэтыхункIэ ахэр си нэгу къыщIэзгъэ-
хьащ, зэи сигу ихужынукъым мы лъахэр», - 
къыджиIат. Мухьэдин хуэдэхэращ лъэпкъыр 
лъэпкъ зыщIыжри, ахэр дигу илъыху лъэ-
пкъым дыщыщщ. Сэ къызолъытэ Мухьэдин и 
фэеплъ гуэр тщIын хуейуэ, абы хуэныкъуэр 
дэращ, къытщIэхъуэ щIэблэрщ.

«УцIыкIуу плъагъур  пщыгъупщэж-
къым» жэуэ ауэ сытми жаIакъым. 1965 
гъэм еджапIэм и япэ классым сыкIуэн 
щыхуеям, уи ныбжь нэсакъым, жари са-
щтатэкъым. Иджы а лIы хъарзынэр зы 
унэкIэ фIэкIа тпыIумыдзауэ псэути, еджа-
пIэм къыщикIыжу щыслъагъукIэ сыгът. 
Ари дауэ сигу къэкIат, «сызэрыгъыр 
илъагъумэ, еджапIэм сыздишэнщ», жыхуэ-
сIэу. Арати, си гъыныр иужэгъуагъэнти, 
къаджэри си анэшхуэм къыщеупщIым: 
«Алыхь мыгъуэ, ар щIэгъыр арамэ, еджа-
пIэм сегъащтэ!» — жеIэ. 

«Уэлэхьи, апхуэдизрэ  сабийр гъыуэ 
семыплъыфыну, Мэржанэт, пщэдей нэху 
здэщым нашэ, хузэфIэмыкIрэ, дяпэгъэ 
езым и пIалъэм техуэу нэфшэнщ!» – же-
ри, кIуэрыкIуэм тету ищIа унафэмкIэ 
къыкIэлъыкIуэ пщэдджыжьым си клас-
сым сахэсу япэрей дерсым сыщIэст. Ар 
си еджапIэ кIуэкIэ хъуат Хизир Муссович 
и фIыгъэкIэ.

ЕджапIэм мазэкIэ еджагъэххэхэм сахэ-
зэрыхьыжауэ йокIуэкI. Зы хьэрф емыджа 
си анэшхуэр си тетрадхэм йоплъ, къабзэ-
мэ, щогуфIыкI, къэрэндащ плъыжькIэ къы-
хахыжа щыуагъэ илъагъумэ: «ЕмыкIущ 
мыр, шыбжиитхъу тедза нэхъей, Борэны-
къуэм илъагъумэ!» - жиIэт. 

Сэрати, семыджэфмэ, сыкъыщIахужын-
кIэ сышынэти, слъэкI къэзгъанэтэкъым. 
Хъызыр и щхьэгъусэ Лоли егъэджакIуэу 
щытати, шэджагъуэ нэужьхэм сыкIуэмэ, 
седжэфу, нэхъ дахэу сытхэфу сригъасэт. 
«Сэ уэри узипхъу цIыкIущ, си бынхэм хуэ-
дэу, уэри фIыуэ еджэ!» - къызжиIэт щIэх-
щIэхыурэ,  апщIондэхукIи, ди деж сыкъэ-
кIуэжмэ, сыщIэупщIэт, сэри «Лолэ срипхъу?» 
жысIэти. А гушыIэ псалъэр Хъызыр 
щыжраIэжым, и фIэщу и щхьэгъусэм егият, 
«Сабийр гуитI-щхьитI щхьэ пщIырэ!» же-
ри. 

Сабиигъуэм хиубыда теплъэгъуэу си 
нэгу къыщIэнам ящыщщ езы Хъызыр и 
теплъэр. Сытым щыгъуи и военнэ фащэр 
къекIурэ, хуэфIыбзэу щыгът, къубас бгы-
рыпхыр щIэлъыжу. Фэ пIащIэм къыхэ-
щIыкIа и шырыкъуитIыр укъищу лыдт, 
щызекIуэкIэ псалъэу. Военнэ фащэм и 
фэгъуу и щыгъын щIыIу телъри жьым 
щIихуу къыщыдыхьэжкIэ, псори кIэ- 
лъыплът, пщIэ зэрыхуащIыр,  фIыуэ зэра-
лъагъур я плъэкIэм къиIуатэу.  Псори къы-
хуэтэджт, ар армырами адыгэ хабзэм 
къриубыдэти. 

Апхуэдэу екIуэкIыурэ, тхыдэ дерсыр 
етхуанэ классым къыщыхыхьэм, ди нэхъы-
жьыфIыр егъэджакIуэу нытхуагъэкIуащ. 
«История  древнего мира» жэуэ зытедза, 
дызэреджа тхылъыр иужькIэ дапщэрэ 
сымылъэгъуами, зи фэ есплъыр Хъызырт. 

Зыми пэзмыщIу фIыуэ 
слъэгъуа газет

Тетам пэджэжу

ЦIыхугъэр 
къызэбэкIт

КЪАНДУР Мухьэдин 
дигу къыдогъэкIыж

«Черкес хэку»-р илъэси 100 щрикъум

Фэеплъ пшыхь

Хьэбэз къуажэм дэт щэнхабзэмкIэ Унэм щекIуэкIащ тхакIуэ, сценарист, композитор, 
режиссёр, щIэныгъэлI Къандур Мухьэдин Иззэт и къуэм и фэеплъ пшыхь. 

АдыгэлI нэсым и щапхъэ ди лъэпкъэгъу щэджащэм и цIэкIэ къызэрагъэпэща зэхы-
хьэр «Адыгэ уей» уэрэдымкIэ Токъубай Къэхъун къызэIуихащ.

А пшыхьым кърагъэблэгъат Бэлагъы Любэ и дэлъху, Сочэ къыщызэрагъэпэщ кино-
фестивалым и унафэщIым и къуэдзэ Бэлагъыхэ  Робертрэ Эдуардрэ, Хьэбэз къуажэм и 
тхьэмадэ Туаршы Беслъэн, Къандурхэ Мухьэдинрэ Любэрэ унагъуэкIэ я ныбжьэгъу 
Зэгъэщтокъуэ Изабеллэ, Али-Бэрдыкъуэ къуажэм и Адыгэ Хасэ жылагъуэ зэгухьэ-
ныгъэм и лIыкIуэхэр, щIыналъэм ис нэхъыжьыфIхэр, нэгъуэщIхэри.

Адыгэ лъэпкъым и цIэр фIыкIэ зыгъэIуа, ар щIыпIэ куэдым къыщезыгъэцIыхуа, и 
щапхъэ дахэмкIэ адыгэм пщIэ лъагэ къыхуэзылэжьа адыгэлIым и гъащIэ гъуэгуанэр 
бгъуфIэщ, Iуэху къызэрымыкIуэхэмкIи гъэнщIащ, нэхъ пэжу жыпIэмэ, езым игъэнщIыжащ.

— Али-Бэрдыкъуэ къуажэм и Адыгэ Хасэ жы-
лагъуэ зэгухьэныгъэм хэт Аслъэныкъуэ Рэмэ-
зан пищащ псалъэмакъым:

— Мухьэдин и цIэр зезыхьэ фондым и сау-
гъэт ди къуажэм щыщу цIыхуитIым къыхуа-
гъэфэщауэ щытащ, ар дэркIэ насыпышхуэт. 
Мухьэдин хуэдэ цIыхушхуэхэм пщIэ яхуэтщIу, 
я лэжьыгъэ тлъытэу, я Iэужь дгъэлъапIэу ды-
псэумэ, ди лъэужьыр мыкIуэду дыпсэунущ.

ХьэтIохъущокъуэ Къазий и цIэр зезыхьэ 
Адыгэбзэ Хасэм и унафэщI Шэрджэс Расьят къы-
щыпсалъэм бзэм, лъэпкъым теухуауэ сабий-
хэм дерс иратхэм, япэу ирагъэцIыху тхакIуэ-
хэм, цIыху цIэрыIуэхэм Къандурыр зэращыщыр, 
абы и IэдакъэщIэкI фильмхэр егъэджэныгъэ 
IуэхумкIэ сэбэпышхуэ къазэрыхуэхъур жиIащ.

— «Черкес» фильмым еплъа иужькIэ са-
бийхэм лъэпкъ тхыдэм теухуауэ яIэ еплъы-
кIэм зехъуэж, абыхэм IупщIу я нэгу къыщIоу-
вэ лъэпкъыр зыхэта хьэзабыр, яфIэгъэщIэгъуэн 
мэхъури тхыдэр нэхъ куууэ ядж. Къандурыр 
нобэкIэ къытхэмытыжми, абы Iэужь бей къыт-
хуигъэнар лъэпкъым и дыщэ пхъуантэщи, 
абы и цIэр зэи адыгэм щыгъупщэнукъым. 
Абы хуэдэ куэд ди лъэпкъым къыхэхъуэну 
сыхуохъуахъуэ, — жиIащ Расьят.

Зэхыхьэм щытепсэлъыхьащ Къандурхэ я 
унагъуэ дахэм, абы ящыщ дэтхэнэми ехъулIэ-
ныгъэ ин зэраIэм. Псом хуэмыдэу зэхэпхыну 
гуапэт зэщхьэгъусэхэм я щIалитIми я анэ- 
дэлъхубзэр зэраIурылъыр.

Къэрэшей-Черкес Республикэм щэнхабзэм-
кIэ щIыхь зиIэ и лэжьакIуэ Дэбагъуэ Фатимэ 
къыкIэлъыкIуэу псалъэ иратащ.

— Къандурым хуэфащэ псалъэ лъагэ ху-
жыпIэну, абы и гъащIэ гъуэгуанэ бгъуфIэр зы 
пшыхькIэ къызэщIэбубыдэну гугъущ. Дэ къа-
лэну зыхуэдгъэувыжар ар зыцIыхуу щытахэм 
я гукъэкIыж дахэмкIэ зымыцIыхухэр нэIуасэ 
хуэтщIынращ. «ЕхъулIэныгъэ зи бащэ сыт   
хуэдэ цIыхухъуми и щIыбагъ щхьэгъусэфI 
къыдэтщ», —  жыIэгъуэр зэрыпэжыр хьэкъ ящI 
мы унагъуэм. Мухьэдин дыхуэзэну ди насып 
къимыхьами, ди щэнхабзэмкIэ Унэм дэ щыд-
гъэлъэпIауэ щытащ абы щIыбагъ быдэу иIа, 

усакIуэ цIэрыIуэ Бэлагъы Любэ. ИкъукIэ пшыхь 
дахэ, гукъинэж хъуат. 

Щэнхабзэм и лэжьакIуэхэм ди къалэныр а 
IэнатIэм хэт цIыху щэджащэхэр дгъэлъэпIэн-
ращ. Фатимэ къызэхуэсахэм къахуеджащ Бэ-
лагъы Любэ и Iэдакъэ къыщIэкIа «Адыгское 
дитя» усэм.

Къандур Мухьэдин и цIыхугъэ лъагэм, губзы-
гъагъэм, и зэфIэкI инхэм я гугъу ищIащ 
Бэлагъы Роберт:  

— Мухьэдин и Iэдакъэ тхылъ 49-рэ къы-
щIэкIати, абы щыщу 37-р дуней псом цIэры-
Iуэ щыхъуащ. КъинэмыщIауэ, ар «каратэ» спорт 
лIэужьыгъуэм хуэIэзэт, уеблэмэ, «бгырыпх 
фIыцIэ» иIэт. Апхуэдэуи, ар автогонщик бэлы-
хьу щытащ, абы къыхиха фэбжьым и зэранкIэ 
и лъакъуэ лъэныкъуэм гъущI халъхьауэ зэры-
щытам куэд щыгъуазэкъым. А унагъуэм згъэ-
щIагъуэу зы хьэл яхэлът, абыхэм я щIэблэм 
бзэр ирагъэщIэн папщIэ зы махуэм   адыгэбзэ 
къабзэкIэ зэпсалъэт, къыкIэлъыкIуэ махуэм 
хьэрыпыбзэкIэ, адрейм инджылызыбзэкIэ мэ-
псалъэ.

Хьэбэз къуажэм и тхьэмадэ Туаршы Бес-
лъэн лъэпкъым и щхьэ кърикIуа гуауэмрэ 
гузэвэгъуэмрэ куууэ зыхэзыщIа тхакIуэм пщIэ 
ин хуэфащэу къызэрилъытэр къыхигъэщащ и 
псалъэхэм.

— Сэ сызэреплъымкIэ, мыпхуэдэ пшыхьхэр 
нэхъыбэрэ егъэкIуэкIын, лъэпкъым къыхэкIа 
цIыхушхуэхэр щIэблэм егъэцIыхун хуейщ. 
Къандурым мыбдеж щытепсэлъыхьыху си гур 
хэхъуэт, апхуэдэ цIыху ди лъэпкъым къызэ-
рыхэкIам, апхуэдиз зэфIэкI зиIэ цIыху цIэ-
рыIуэм ди лъэпкъым гууз-лыуз ин зэры-     
хуиIам уримыгушхуэнкIэ Iэмал иIэкъым. И Iэда-
къэщIэкIхэм щыщу сызэмыджахэр къэзгъуэту 
седжэну сыхуейщ. Лъэныкъуэ куэдкIэ зэфIэкI 
ин къэзыгъэлъэгъуа адыгэлIым хуэдэхэр нэ-
хъыбэу лъэпкъым диIэну, диIар тщымыгъуп-
щэу дыпсэуну си гуапэщ, — жиIащ Туаршым.

Пшыхьым адыгэ  макъамэ дахэ щагъэзэ-
щIащ лъэпкъ IэмэпсымэхэмкIэ «Вагъуэбэ» ан-
самблым.

БЕМЫРЗЭ Залинэ
 

ЦIыхур ныбжь гуэрым щынэс-
кIэ, зоплъэкIыжри, гъащIэм сэбэп 
къыхуэхъуа, ифI къызэкIахэр игу 
къокIыж. 

Иджы дыдэ «Черкес хэку» га-
зетым тета, Куэш-Хьэблэ къуажэм 
щыщ зауэлI хахуэу щыта, егъэ-
джакIуэ цIэрыIуэ Борэныкъуэ 
Хъызыр теухуа тхыгъэм сыще-
джам, пэжыр жысIэнщи, сигъэ-
пIейтеят а лIы хъарзынэр ди па-
щхьэ щита зэманыр нэгум зэуэ 
къыщIэувэжри… 

Сыту мыхьэнэшхуэ иIэ цIыхум 
и фэеплъыр хъумэным! ФIыщIэ 
ин яхуэфащэщ апхуэдэ цIыху къы-
зэрымыкIуэхэр дигу къэзыгъэ-
кIыжхэм, тщызымыгъэгъупщэхэм.

Дауэ тфIэмыгъэщIэгъуэнынрэт фирхьэун-
хэм теухуауэ къыджиIэ хъыбархэр, апщы-
гъуэми урысыбзэ нэхъуса дахэ дыдэкIэ!

Бгъэдэлъа цIыхугъэшхуэм къинэмы-
щIауэ, зэчиифIэт, псоми къахэщу къафэу 
щытауэ жаIэж, езым и уэрэди иIэжу, ар 
кърамыгъэкIмэ, къэмыфэу. Апхуэдэ цIыху 
къызэрымыкIуэр уигу къимынэнкIэ Iэ-
мал иIэтэкъым! 

Дунейм ехыжауэ щыдахым еджапIэм 
къикIар хьэблэм дэхуэтэкъым, егъэджа-
кIуэхэм, райони, къуажи къикIа IэщIа-
гъэлIхэм ябгъурыту жэнэзым хэтт еджа-
кIуэу къуажэм дэс щIалэ цIыкIухэр, еджа-
пIэм къыбгъэдэкIыу къахьа удз гъэгъа 
ухуэнахэри яIыгъыу. Хъыджэбз цIыкIу-
хэрати, Хъызыр ипхъухэм ябгъурыту, я 
нэпсхэр къещэщэхыу уэрамыкум иту кIэ-
лъыгът! Апщыгъуэм Хъызыр и ныбжьыр 
илъэс 48-рэ фIэкIа ирикъуатэкъым, ар 
щыщIалъхьа февралым и 11 махуэр, си 
гугъэмкIэ, куэдым ящIэж.

ГъащIэ шэрхъыр къекIэрэхъуэкIыурэ, 
си IэщIагъэм и IуэхукIэ Къэрэшей  райо-
ным ит, Марыхъу щхьэдэхыпIэхэр зыхъу-
махэм я фэеплъ мемориалым хэт тхы-
дэщым телевиденэм нэтын щытетхыу, 
срихьэлIат абдеж блыным фIэдза стенд, 
Хъызыр и сурэтри, и гъащIэм теухуа 
тхыгъэ мащIэри иту! Абдежым иджыри 
зэ си нэгу къыщIыхьэжат и зауэ нагъы-
щэхэм я щыхьэт лентI зэмыфэгъу цIыкIу-
хэр зыхэлъ и джанэри щыгъыу, егугъуу 
дэлъэщIея и щхьэц фIыцIабзэм налъэ 
къыхэхуамэ, дрихьеижурэ дерсым щыщ 
хъыбархэр къыщыджиIэу щыта сыхьэт-
хэри. 

«Марыхъу мылылъэм къыщыхыхьа 
щIыIэр, гугъуехьыр, мэжэщIалIэр, псори 
зэхыхьэри и узыншагъэр ихьащ!» — жиIэу 
зэхэсхт  и щхьэгъусэм. Ауэ быныфI къы-
щIэнат Хъызыри, Лолэ фызабэ хъуами, и 
бынхэр и гурыфIыгъуэт. 

ХъыджэбзиплIрэ щIалитIрэ хъути, псо-
ми институт къаухащ: Харьков дэт ерыс-
къы промышленностым здыхурагъаджэ 
институтыр — Лидэрэ Фатимэрэ, Светэ – 
Карачаевск къалэм дэт пединститутыр, 
Зулимэ — Ставрополь мединститутыр, 
ПIатIэ (Анатолэ)  — Элиста дэт Къалмыкъ 
къэрал университетыр, Уэзир - Черкесск 
дэт политехническэ институтыр. 

Жьыщхьэ махуэ хъуауэ и щIалэхэм я 
быни илъагъужат Лолэ, ауэ  убгъэдэтIыс-
хьамэ, мащIэу нэщхъей зыщIэлъ и  нэм 
щIэплъагъуэт и щхьэгъусэм теухуа гукъэ-
кIыжхэр и нэгу къыщыщIыхьэжкIэ…

КЪАРДЭН Заремэ,
КъЧР-м щIыхь зиIэ и журналист

кIакъым редакцэм. Гупыр 
зэгурыIуэу, зэдэIуэжу зэди-
гъэлэжьащ. Езым адыга-
гъэ, цIыхугъэ хуабжь хэлът. 
Сабий къызыхуалъхуами, 
фэтэр къызратами, зи бын 
къэзышами, яшами ядэ-
гуфIэт, нэщхъеягъуэхэми 
хэти нэIэст, хэкIыпIи къи-
гъуэтти, ахъшэкIи ядэIэ-
пыкъут. 

Нобэр къыздэсым сщы-
гъупщэжкъым зы Iуэху-
гъуэ. Си къуэ нэхъыщIэр ин-
ститут щIыхьэти, ахъшэ 
итыну къыхуагъэуват. Си 
щхьэ бжьэ еуа фIэкI умы-
щIэу, гукъыдэжи симыIэу, 
лэжьапIэм сыкъыздэкIуам 
Мухьэмэд сыIууащ икIи сы-
щIэгузавэр жесIащ. Асыхьэ-
ту сыкъыгурыIуэри:

— А уи къуэ цIыкIу 
сцIыхур уи мызакъуэу сэ-
ри си къуэ цIыкIуу солъы-
тэ. Мыдэ къитIысхьэ ма-
шинэм, — жери, «Черкес» 
совхозым нэтхусащ, щIэ-
кIуари директорым жри-
Iащ.  

Гъубжокъуэхэ я лIыр 
гупсысэм иубыдауэ къы-
жьэдэкIащ:

— Уэ унэжын, нэрыбги-
бгъум тхылъ ястащ.

— А бгъум епщIанэ ирехъу 
дыдейр, — Мухьэмэд ида-
къым.

— Хъунщ тIэ, ауэ сыво-
лъэIу институт нэужьым 
щIалэр ди деж къэвмыгъэ-
кIуэну, — ди хьэтыр къи-
лъагъури, апхуэдэ псалъэ-
хэмкIэ дызэбгъэдэкIыжауэ 
щытащ.

Дыгъуасэ хуэдэу фIы 
дыдэу сощIэж иджы ре-
дактор нэхъыщхьэ хъуа 
Абидокъуэ Люсанэ лэжьэ-
ну ди деж къыщыкIуар. А 
далэм Жьакуэ къуажэм 
къыщыщIэдзауэ Беслъэней 
жылэм щиухыжу редакцэм 
щызэблэмыкIа къэнакъым 
(псори бзылъхугъэ за-
щIэу). КъакIуэр сытым и 
сэбэпт, тхэну зэрыхуежьэу 
IукIыжхэт. Мыбдеж гум 
къокIыж ди деж щылэжьа 
зы корреспондентым «Ре-
дакцэм ущылэжьэныр хъу-
нут тхэнымрэ дежурнэн 
тIэкIумрэ хэмытамэ» жэуэ 
зэрыжиIар.

Дагъэщтати, пэжым фы-
хуеймэ, Люсанэ щыгъуэми 
сытхытхауэ щытащ ари 

бзылъхугъэ бжыгъэм къа-
хыхьащ къизгъэкIыу. Ауэ 
мыбдеж Iуэхум псынщIэу 
зызэридзэкIащ: жыIэщIэт, 
хуабжьу жант, жепIэр зыхиу-
быдэт. Си щхьэкIэ згъэщIа-
гъуэт заочнэуи здеджэ Ка-
рачаевск къалэми кIуэныр 
ауэми къемыхьэлъэкIыу лэ-
жьэным зэрыдихьыр. А хьэл-
щэнхэм наIуэ къащIащ абы 
дызыхуей журналист къы-
зэрыхэкIынур икIи редакцэм 
нэхъ хьэлъэ дыдэу ялъы-
тэ жэуап зыхь секретарь 
IэнатIэр пщэрылъ хуащIащ. 
Сэ илъэсиблкIэ а IэнатIэм 
сыIутати, сщIэт ар Iейми, 
фIыми зыхуэдэр. Армэм деж 
ар хуэбгъадэ хъунущ шта-
бым унафэ хуэзыщIым. 
АдэкIэ фэ фегупсысыж!

… Адыгэ республикэм 
сыкIуауэ нэIуасэ сыхуащIт 
«Адыгэ макъ» газетым и 
лэжьэкIэм. Къудамэхэр къы-
зэхэткIухьурэ дынэсат «жэ-
уап зыхь секретарь» пса-
лъэхэр зытет пэшым. Къы-
бгъурыт пэшым секрета-
рым и дэIэпыкъуэгъур щIэст. 
Абы и къулыкъур зыхуэ-
дэр белджылытэкъыми, сы-
щыщIэупщIэм «Сэ жэуа-
плъыгъэ зымыхь сысекре-
тарщ, щIалэ» жэуэ къызэ-
рызжиIар къысхуэнэри, 

сыгушыIэу Люсанэ куэдрэ 
сеупщIт «Уэ усыт хуэдэ се-
кретарь?» жэуэ. 

Апхуэдэу жэуапыхь сек-
ретару щытыным икIри ре-
дактор нэхъыщхьэ IэнатIэм 
нихусащ, фIы дыдэуи мэла-
жьэ. Газетым къыщыхъу 
зэхъуэкIыныгъэхэм махуэ 
къэси уегъэгуфIэ, дяпэкIи 
и мурадхэр нэхъ иныжщ. 
Алыхьым хущIигъыхьэ нэ-
хъыбэжым езыри, и лэ-  
жьэгъухэри! Сэ сыхуэарэзыщ, 
си псалъэ тIу ирищIыкIа-
къым. 

Къыхэзгъэщыну сыхуейщ 
Люсанэ ди адыгэм (чер-
кесхэм) я тхыдэм япэрей 
бзылъхугъэ редактору игъа-
щIэкIи къызэрыхэнэнур. 
СэркIэ ар хамэкъым – си 
нэм, си псэм хуэсхь си 
къуажэм и нысэщ. Дауи, 
ари хэтауэ къысфIощI егъэ-
леяуэ нэхъыжь гулъытэм 
зэрыщIэтар. И цIыху щIы-
кIэкIи гуапэу, гуфIэпсыжу, 
лъэкIымкIэ хэти зэрыдэIэ-
пыкъуу щытам и щапхъэ 
куэд къэсхьыфынущ. Иджы 
щэ? Иджыри  а хьэл-щэнхэм 
текIкъым.

КЪАНТЕМЫР Тыркубий.

Тхыгъэм 
къыкIэлъыкIуэнущККЪАНТЕМЫРЪАНТЕМЫР Тыркубий и сурэт гъэтIылъыгъэ: "ЩIыхьэхум зыщыдогъэпсэху" Тыркубий и сурэт гъэтIылъыгъэ: "ЩIыхьэхум зыщыдогъэпсэху"

Зи  гугъу фхуэтщI бзылъхугъэр  
зэи хамэ къэрал щыIакъым, 

уеблэмэ, Санкт-Петербург нэгъу-
нэ нэсакъым, ауэ,  абы космонавти-
кэм ехьэлIауэ къэхутэныгъэ  бэлы-
хьу 50  ищIащ, ар NASA-м къыща-
лъытащ.

Хьэршым зэман кIыхькIэ  псы 
къабзэ зэрыщыпхъумэфыну Iэма-
лыр, шхынхэр зэрызэрахьэ тюбик-
хэр, нэгъуэщI куэди къигупсысащ 
абы.  Адыгэ унагъуэ къызэрыгуэ-
кIым къыхэкIа хъыджэбз цIыкIум 
апхуэдэ гъащIэ телъыджэ къыпэ-
щылъу хэт и гугъэнт?

Ащхъуэт Людмилэ 1938 гъэм  
Къэбэрдей-Балъкъэрым хыхьэ Тэрч 
щIыналъэм къыщалъхуащ. Хэку 
зауэшхуэм и лъэхъэнэм  абы и 
унагъуэр  къуажэм дэIэпхъукIауэ 
щытащ. И анэмрэ езымрэ я жы-
лэм къыщагъэзэжам я унэм и  ны-
къуэр щытыжтэкъым. А унэ зэхэ-
къутам щIэсащ ахэр, адэр зауэм 
къыщикIыжынум пэплъэу.

Людмилэ и адэр фронтым къы-
щикIыжар 1946 гъэращ. Ар еджа-
ти, колхозым и унафэщIу ягъэуващ, 
иужькIэ МТС-м и унафэщIу Дзэ-
лыкъуэ щIыналъэм ягъэкIуащ. Люд-
милэ дэлъху-щыпхъуи 4 иIэт. Зэ-
щхьэгъусэхэм я быным щIэныгъэ 
ирагъэгъуэтыну щIэхъуэпсырти, 
Людмилэ еджапIэр дыщэ медалкIэ  
къиуха иужь, институтым щIэтIыс-
хьэну мурад щищIым, яхузэфIэкI 
псомкIи зыщIагъэкъуащ.

А лъэхъэнэм хэпсэукI куэдым  
хуэдэу Людмилэ щыгъыныджэт. ЩIы-
махуэм ар  къуажэ псом кIуэцIры-
кIыу еджапIэм зэрыкIуэр хъыдан 
вакъэ  пIащIэт.  А гъэ еджэгъуэр и 
кIэм нэмыс щIыкIэ абы и жьэжьей-
хэм щIыIэ хигъыхьэри махуэ плIыщI-
кIэ сымаджэщым щIэлъащ. И жьэ-
жьей лъэныкъуэр  кърахыу унэм 
къэкIуэжа иужькIи, ар хьэку да-
пхъэм тесу зыкъомрэ яхъумащ.

КъыкIэлъыкIуэ илъэсым и гъэ 
еджэгъуэщIэращ абы еджэным щы-
пищэжар, занщIэу етIуанэ классым 
ягъэкIуат, и ныбжьхэм ялъэщIэмы-
хьэжын ягугъа щхьэкIэ, еджэным 
гу хуэзыщIа хъыджэбзым ар къе-
хьэлъэкIакъым.

«Сэ фIыуэ седжэт, сфIэфIт щIэ 
гуэрхэр къэсщIэну, урысыбзэр фIы-
уэ зэрызмыщIэм емылъытауэ (илъэс 
12 сыхъуху тэмэму сщIакъым). Бзэр  
тэмэму къыщызгурымыIуэм, еджа-
пIэм къыдат дерсхэр  гукIэ зэзгъа-
щIэу арат», — жеIэ Людмилэ.

«Пэжым ухуеймэ, еджапIэ нэ-
ужьым институтым сыщIэтIысхьэ-
фыну сигугъакъым. Ауэ сызэры-
цIыкIурэ Москва сыкIуэну сыщIэ-
хъуэпсти, сытегушхуэри ерыскъы-
пхъэхэмкIэ Институтым сыщIэтIыс-
хьащ. Институтыр фIы дыдэу слъэ-
гъуащ. Совет Союзым ит еджапIэ 
нэхъыфIипщIым ящыщт ар. Абы 
хуэмурэ урысыбзэри щызэзгъэ-

Апхуэдэу, Гагарин Юрий 
и цIэр дуней псом цIэрыIуэ 
щыхъуащ. КIуэ пэтми, а ма-
хуэр тпэIэщIэ хъуми, цIыху 
цIыкIум ар хузэфIэкIын пап-
щIэ лэжьыгъэшхуэ къызэ-
рызэринэкIар зыщыбгъэ-
гъупщэ хъунукъым.  Аращ, 
мыпхуэдэ махуэр гъэлъэпIэн-
ми гулъытэ щIигъуэтыр.

Ди республикэм и район-
хэмрэ къалэхэмрэ а махуэм 
Iуэхугъуэ зэхуэмыдэхэр къы-
щаIэтащ.

Дотдаевым жиIащ ябгъэ-
дэлъ щIэныгъэкIэ, я лэжьы-
гъэ купщIафIэкIэ къалъэ-
ща нагъыщэхэр иратыжын 
папщIэ, ветеранхэр, Управ-
ленэм щылажьэхэмрэ я уна-
гъуэхэмрэ пшыхьым къы-
зэрырагъэблэгъар. 

— Ди лэжьакIуэхэм я 
щхьэгъусэхэр, я бын цIыкIу-
хэр ягъусэу къызэрекIуэ-
лIам хэхауэ мыхьэнэшхуэ 
иIэщ адэ-анэхэм я ехъулIэ-
ныгъэхэр сабийхэм ялъа-
гъун, абыхэм иригушхуэн 
папщIэ. Си фIэщ мэхъу пщIэ-
рэ щIыхьрэ яIэу ди сабий-

Хьэршым и Дунейпсо Махуэм

Космонавтикэм и махуэр 
Къэрэшей-Черкесым щагъэлъэпIащ   

1961 гъэм мэлыжьыхьым и 12-р цIыху цIыкIумкIэ мыхьэнэшхуэ зиIэ, тхыдэм быдэу хэпщIа махуэщ.  
Апщыгъуэм, ди къэралышхуэм и космонавт Гагарин Юрий «Восток» космическэ кхъухьымкIэ ЩIы хъу-
рейр япэ дыдэу къилъэтыхьауэ щытащ. Абы зы сыхьэтрэ дакъикъэ 48-рэ зэману ихьат. Хьэршыр къэ-
гъэIурыщIэнымкIэ ар, дауи,  къызэрымыкIуэ къэхъукъащIэт. 

Черкесск къалэм дэт щэн-
хабзэмкIэ Унэм гуфIэгъуэ кон-
церт щекIуэкIащ. Черкесск 
къалэмкIэ мы махуэм мы-
хьэнэ хэха иIэщ. Къалащхьэм 
дэт щэнхабзэ зыужьыны-
гъэмкIэ Купсэр къызэIуаха-
уэ щытащ Гагарин Юрий    
щылъэта махуэм. ИкIи, ап-
щыгъуэм пионерхэмрэ еджа-
кIуэхэмрэ я Унэм Гагарин 
Юрий и цIэр фIащат, япэ-
рей космонавтым и Iэпэ 
зыщIэдза фэеплъ сурэтри 

тыгъэу къратат. Нобэ Гага-
рин Юрий и цIэр зезыхьэ 
щэнхабзэ зыужьыныгъэм-
кIэ Купсэм щIэблэм я зэ-
чийм, къэухьым зегъэужьы-
нымкIэ лъэкI къигъанэкъым.

А махуэр тIуащIэ махуэщI 
зыхуэхъуа Купсэм и гъэсэн 
цIыкIухэм концерт гъэщIэ-
гъуэн къагъэлъэгъуащ…

Хьэбэз районым и еджа-
кIуэхэмрэ егъэджакIуэхэм-
ри Космонавтикэм и махуэм 
жыджэру хэтащ. ЕджапIэ-

хэм щрагъэкIуэкIа Iуэхугъуэ-
хэр ныбжьыщIэхэм я щIэ-
ныгъэ, творческэ зыужьы-
ныгъэм хэгъэхъуэным, хэ-
купсэ гъэсэныгъэм хуэгъэ-
зауэ щытащ.

НэхъыщIэ цIыкIухэр нэIуа-
сэ хуащIащ япэу хьэршым 
лъэта цIыхум, космонавти-
кэм епхауэ IэщIагъэ зэхуэ-
мыдэхэм, Белкэрэ Стрелкэ-
рэ зи цIэ хьэ цIыкIухэр псом 
япэ абы зэрылъэтам, а лъэ-
ныкъуэм елэжь щIэныгъэлI 

цIэрыIуэхэм, нэгъуэщIу, хьэр-
шым ехьэлIа хъыбархэм. Нэ-
хъыжь классхэм тематичес-
кэ класс сыхьэтхэр щрагъэ-
кIуэкIащ.

КъинэмыщIауэ, егъэджа-
пIэхэм «Я вижу землю! Это 
так красиво!» щхьэщIэдза-
пIэм щIэту, «Разговоры о 
важном» дерсыр ирагъэ-
кIуэкIащ, «Космический дик-
тант» Урысейпсо акцэми жы-
джэру хэтащ. А акцэр зы-
хуэгъэзар хэкум и космо-
навтикэм ехьэлIа тхыдэр 
фIыуэ псоми ягъэцIыхун-
ращ.  Диктантым къыщы-
хьа упщIэхэр гъэщIэгъуэнт. 
ЕджакIуэхэм я щIэныгъэр 
здынэсым еплъын яхузэфIэ-
кIащ, ямыцIыху щIэ куэд-
ми нэIуасэ зыхуащIащ.

  

БОРЭНЫКЪУЭ Мадинэ

Хьэршым хуэгъэщIауэ Iэмэпсымэ 50 
къэзыгупсыса адыгэ бзылъхугъэ

щIэжащ.
Ди еджапIэм  и гупэм  авиацэм-

кIэ институтыр къитт. Етхуанэ кур-
сым сыщIэсу абыкIэ сыблэкIрэ пэт  
сеплъэкIри,  «мыбы сыщеджэнт!»  
жысIэри сигу къэкIати занщIэу сы-
хущIегъуэжащ, ауэ си щIэныгъэм 
хэзгъэхъуэным и гупсысэр щэхуу 
згъафIэт», — игу къегъэкIыж Ащ-
хъуэтым.

ЕджапIэр къиуха иужь Люд-
милэ  Налшык щылэжьэну къагъэ-
кIуэжащ. Куэд дэмыкIыу ар нэIуа-
сэ хуащIащ иужькIэ щхьэгъусэ хуэ-
хъуа Нэгъуей Мыхьэмэт. Ар а лъэ-
хъэнэм Звезднэ къалэ цIыкIум 
Королёв Сергей деж щылажьэт. 

«Дызэрышэу Москва дыкъэIэ-
пхъуэжа иужь, си хъуэпсапIэр зэ-
згъэхъулIащ, авиацэмкIэ институ-
тым «Конструктор систем жизне-
обеспечения космонавтов в пило-
тируемых космических кораблях» 
къудамэм сыщIэтIысхьащ», — жеIэ 
бзылъхугъэм.

Зэщхьэгъусэхэр ипэ лъэхъэнэм  
общежитэм щыпсэуами, куэд мы-
щIэу Мыхьэмэт Байконурым ахъ-
шэфI къыщилэжьри  унэ къащэ-
хуащ. 1963 гъэм, сабий зэрагъуэт-
рэ илъэс дэкIауэ, Людмилэ  Звезд-
нэ къалэ цIыкIум Королев Сергей 
и унафэм щIэту лэжьэну ирагъэ-
блэгъащ. Ар абы дежкIэ насы-
пышхуэт.

Ащхъуэтым Iэмэпсымэ зэмылIэ-
ужьыгъуэхэр къигупсысурэ ищIт, 
ахэр къызэрысэбэпыр игъэунэхут. 
1974 гъэм ар  «Энергия» IуэхущIа-
пIэм и ракетэ-космическэ къудамэм  
и конструктор бюро нэхъыщхьэм 
ягъэкIуащ. Космонавтхэр хьэршым 
щылъатэкIэ къагъэсэбэпыну зы-
хуеинухэр щащI  къудамэм и уна-
фэщIу ягъэуващ.

Зэщхьэгъусэхэм ящIэмрэ ялэ-
жьымрэ теухуауэ жаIэнIауэ хуиттэ-
къым. Я благъэ гъунэгъу дыдэхэри 
щыгъуазэтэкъым абыхэм я лэжьы-
гъэм. Ахэр къэралым ирагъэкI-
тэкъым, щIыхь блыным фIадзэну-
хэм фIэкIа нэгъуэщI сурэт зытра-
гъэхыну хуитыныгъэ яIэтэкъым. 
Космонавтикэм ехьэлIауэ Ащхъуэ-
тым ищIа къэхутэныгъэхэмрэ абы 
къигупсысахэмрэ ящыщ куэд но-
бэми «Совершенно секретно» фIэ-
щыгъэм щIэту яхъумэ.  

И лэжьэгъухэм ягъусэу абы кос-
монавтхэр зыхуэныкъуэну ерыс-
къыхэкIхэр зэзэгъыу зэхилъхьащ,  
космосым  щыIэхэр я къабзэлъэ-
бзагъым зэрыкIэлъыплъыну Iэмал-
хэр къигупсысащ, ерыскъыр зэры-
зэрахьэну контейнер, нэгъуэщI Iэ-
джи къагупсысащ. Абыхэм я фIа-
гъым и щыхьэтщ ахэр   нобэми ди 
къэралым шаттлхэми и мызакъуэу  
США-м и къызэрыщагъэсэбэпыр.

Ащхъуэт Людмилэ къигупсыса 
псоми я щхьэу къелъытэ  космо-
навтхэм пIалъэ кIыхькIэ псы къа-

бзэ щахъумэфыну ищIа псылъэр. 
Космонавт къэс  псы литр тIурытI 
махуэм иреф. Космосым япэу щы-
лъатэ лъэхъэнэм абыхэм псы  лит-
ритху зэрыхуэ псылъэкIэ хуашэт. 
Ауэ абыхэм щIыпIэшхуэ яубыдт, 
икIи яхурикъутэкъыми, къытра-
гъэзэжурэ яшэн хуей хъут. Къи-
нэмыщIауэ, апхуэдэ псылъэхэм 
итыр  къабзэу  зэрыщытыр мазих 
къудейт. Ащхъуэтым псылъэ ин 
ищIын хуейуэ  и пщэрылът.  Арати, 
абы и гупыр  игъусэу, литр 25-рэ 
зэрыхуэ  чей ищIащ. Дыжьыным 
и ион абы хилъхьахэм я фIыгъэ-
кIэ  псыр илъэсищкIэ зэнзэныпсу  
къабзэу щытт.

Абы папщIэ Ащхъуэтым 1981 
гъэм ВДНХ-м и дыщэ медалыр къра-
тащ, абы NASA-м и IэщIагъэлIхэр   
къыщытхъуащ. А лъэхъэнэм ракетэ 
ухуэныгъэм зиужь къудейт. Аме-
риканхэм я двигателхэр ирагъэ-
фIакIуэу арат,  ди къэралым дви-
гателым и мызакъуэу, космонавт-
хэр зыхуей-зыхуэфIхэмкIэ къызэ-
гъэпэщынми щегугъут. «Союз-Апол-
лон»  фIэщыгъэм щIэту ди къэра-
лымрэ Америкэ Штат Зэгуэтхэмрэ 
зэгъусэу ящIа проектым, космонавт-
хэр зыхуеинухэмкIэ къызэрызэра-
гъэпэщар зэрыщыту ди Iэмэпсы-
мэщ.

— Американхэм дэ тщIа псы-
лъэхэм щапхъэ трахат, нобэми ара 
сфIощI къагъэсэбэпыр. 2006 гъэм си 
лэжьыгъэм папщIэ фIыщIэ къыс-
хуащIу Америкэм  къикIри тхыгъэ 
къысхурагъэхьат, — жеIэ Людмилэ.

Ащхъуэтым ищIахэм ящыщу  
дунейм  къытемыхьэу къэнаи щы-
Iэщ. Мы и гукъэкIыжыр абы и 
щыхьэтщ.

«Дзэ IэнатIэм Iутхэм еIэзэ доху-
тыр унагъуэкIэ ныбжьэгъу  тхуэ-
хъуауэ дызэкIэлъыкIуэт. Еуэри, зэ-
гуэрым дытепсэлъыхьащ гемото-
раксым и зэранкIэ цIыху куэд за-
уэ лъэхъэнэм зэрыхэкIуэдам. УIэ-
гъэ хъуа цIыхум лъымрэ хьэуамрэ 
зэхэту и бгъэгум къызэрыкIуэу  
цIыхум зимыщIэжу къомэх, ар къе-
зыгъэлыфынур икIэщIыпIэкIэ опе-
рацэ ящIмэщ. Дохутырхэм жаIэт а  
дакъикъэм  бгъэгур гъуанэ зэра-
щIын Iэмэпсымэ  яIэу  лъымрэ хьэ-
уамрэ зэхэту кърагъэжыфмэ, цIыхур 
къызэрелынур. Ар зигу изубыда 
бзылъхугъэр етIуанэ махуэм и  уна-
фэщIым деж щIыхьэри апхуэдэ Iэ-
мэпсымэ ирагъэщIыну хуитыны-

гъэ къаIрихащ. Куэд дэмыкIыу 
бзылъхугъэм и мурадыр къехъу-
лIащ, тхьэмбылым лъы кIуар къы-
зэрырагъэкIыж Iэмэпсымэ хьэлэ-
мэт ящIат.

УIэгъэ хъуа  цIыхум и бгъэгур 
залэ хуэдиз и инагъыу зэгуагъэж, 
мыбыхэм ящIар а гъуанэм ирагъэу-
вэ, лъыр кърагъэкIри, цIыхум жьы 
ишэн щIедзэж. Абы и фIыгъэкIэ 
уIэгъэ хъуа цIыхур зы тхьэмахуэм 
къриубыдэу яхуэгъэхъужынут.

Апхуэдэ гуэри а лъэхъэнэм щы-
Iэтэкъым, Ащхъуэтым и Iэмэпсы-
мэм хуэдэу 20  щащIащ заводым. 
А лъэхъэнэм Афганистаным  зауэ 
гуащIэ щекIуэкIти, а 20-р зауэм 
щыIэ дохутырхэм иратащ.  Бзылъ-
хугъэм илъэс куэдкIэ ихъумащ  
Туркестан дзэ щIыналъэм 1984-
1986 гъэхэм щрагъэкIуэкIа къэ-
хутэныгъэхэм кърикIуахэр зэрыт  
протоколыр. Абы и фIыгъэкIэ цIыху 
70-м нэблагъэ кърагъэлащ, про-
токолым итт а Iэмэпсымэм и фIагъ 
лъагэм щыхьэт техъуэ псалъэхэр. 
Дохутырхэр лъаIуэт апхуэдэ Iэмэ-
псымэ куэду къыщIагъэкIыну.  Узын-
шагъэр хъумэнымкIэ Министерст-
вэр апхуэдэ Iэмэпсымэ куэду къы-
щIэгъэкIыным арэзы техъуауэ къэ-
ралым зэхъуэкIыныгъэ инхэр къы-
щыхъущ, Ельцин Борис къулыкъум 
теувэрии… Мы Iуэхум трагъэкIуэ-
дэн ахъшэ хухамыхыфу нобэми 
къэсащ.

— ИкIэм-икIэжым лъэIуэным 
сригъэзэшри сыувыIэжащ, — жеIэ 
Людмилэ. — Реанимацэм щылажьэ 
си ныбжьэгъу дохутырхэм зыкъы-
схуагъазэурэ аспиратор щхьэкIэ 
Iэджэрэ къызэлъэIуащ, ауэ, сытыт 
сэ схуэщIэнур… Сыт хуэдэ автор-
скэ лэжьыгъэм и щыхьэт тхылъ-
ми  илъэс 20-щ пIалъэу иIэр. Абы 
яужь а Iэмэпсымэм ещхьхэр къы-
щIагъэкIын щIадзэри сэ къэзгуп-
сысам мыхьэнэ имыIэжу къэнат, — 
жеIэ бзылъхугъэм.

Ащхъуэтым нобэхэми игу къоуэ  
абы ищIа Iэмэпсымэр цIыхухэм къа-
хуэмысэбэпу зэрагъэкIуэдар.   

Людмилэ и щхьэгъусэр 1994 
гъэм дунейм ехыжащ. Езыр и щIа-
лэм и унагъуэм хэсу Королёв що-
псэу. Къэбэрдей-Балъкъэрым къэ-
кIуэжыну щIохъуэпс, ауэ зэкIэ и 
Iуэху хуэкIуэкъым.

И лэжьыгъэм теухуауэ Людми-
лэ сыхьэт бжыгъэкIэ псэлъэфынущ, 
зэрыгурыIуэгъуэщи, къиIуэтэжыни 
и мащIэкъым.

— ИкъукIэ фIыуэ слъагъут си 
лэжьыгъэр, сэ цIыху гъэщIэгъуэн, 
губзыгъэ куэдым садэлэжьащ. Кос-
монавтхэр хьэршым къикIыжу 
щIыгум къызэретIысэхыжу ди къу-
дамэм къакIуэти, дэ яхуэтщIу къы-
зэдащта Iэмэпсымэхэр зэрылажьэм, 
къазэрыхуэсэбэпам и гугъу къыт-
хуащIт. Ди къудамэм хьэуам, псым, 
кIэрыхубжьэрыхухэм и IуэхукIэ жэ-
уаплыгъэ ин и пщэ дэлът. Икъу-
кIэ лэжьыгъэ гъэщIэгъуэн сиIащ, 
ди щхьэщыгу итым сыхуэарэзыщ  
апхуэдэ гъащIэ дахэ къызэрызи-
там папщIэ, — къыщIегъуж бзылъ-
хугъэм

ЩОМАХУЭ Залинэ

Ащхъуэт Людмилэ  и цIэр хьэршым (космосым) пыщIахэм 
фIыуэ яцIыху. А бзылъхугъэм и гуащIэ  а IэнатIэм  зэрыхилъхьам 
и мызакъуэу, а унэтIыныгъэ мытыншым зригъэужьын, иригъэ-
фIэкIуэн хузэфIэкIащ. Къэбэрдей – Балъкъэрым хыхьэ Тэрч 
щIыналъэм егъэбыдылIа   Курп - Ипщэ  къуажэ жыжьэм къы-
щалъхуа бзылъхугъэм къылъыкъуэкIа акъыл жанагъымрэ 
губзыгъагъымрэ гъэщIэгъуэнщ...

УнагъуэкIэ – гуфIэгъуэ пшыхьым
хэр къызэрытэджынур, ди 
лэжьыгъэм дяпэкIэ зэрыпа-
щэнур, — жиIащ Дотдаевым.

И лэжьэгъухэм, и щхьэ-
кIэ къабгъэдэкIыу, абы фIы-
щIэ хуищIащ хьэщIэу къа-
хуеблэгъа Михайлик Алек-
сандр унагъуэм и Илъэсым 
теухуа Iуэхугъуэхэм и япэ 
пшыхьыр здыщрагъэкIуэ-
кIыну утыкуу Ищхъэрэ-Кав-
каз федеральнэ хэгъуэгур 
къызэрыхахам папщIэ. 

— Михайлик Александр 
гъащIэ хьэлъэ, гъащIэ къу-
лей къэзыгъэщIа цIыху хьэ-
лэмэтыщэщ. Ар запасым 

щыс генералщ, экономикэ, 
юридическэ, тхыдэ щIэны-
гъэхэм я докторщ, СССР-м, 
УФ-м, хамэ къэралхэм я ор-
ден, медаль зэхуэмыдэ 46-рэ, 
УФ-м и Президентым къы-
бгъэдэкIа ФIыщIэ тхылъыр 
къызыхуагъэфэщащ. Алек-
сандр Георгиевич и фIыгъэ-
кIэ, лъэкIыныгъэ догъуэт ди 
щIыналъэм икIауэ СВО-м 
хэт ди щIалэхэм защIэдгъэ-

къуэну. ЗэрыжаIэщи, узэ-
къуэтмэ улъэщщ. Дызэкъуэт-
мэ, нэхъ лъагапIэфIхэри зы-
Iэрыдгъыхьэфынущ, — къы-
хигъэщащ Дотдаевым.  

ИужькIэ, Управленэм и 
лэжьакIуэхэм ящIа хэлъ-
хьэныгъэхэм, зыIэрагъы-
хьа ехъулIэныгъэхэм къа-
пэкIуэу нагъыщэ зэхуэмы-
дэхэмкIэ къыхагъэщащ. Абы-
хэм ящыщщ «За Усердие и 

пользу», «За службу в орга-
нах Казначейства России» Х 
лет, «За службу в органах 
Казначейства России» XV 
лет, «За службу в органах 
Казначейства России» XX 
лет, «30 лет Казначейству 
России» медалхэр.

ДызэрыщыгуфIыкIыну, 
къэрал нагъыщэ лъапIэ-
хэмкIэ зи цIэ къраIуахэм 
ди лъэпкъэгъухэри яхэтщ. 

Апхуэдэу, республикэм и 
Казначействэм и лэжьыгъэр 
егъэфIэкIуэным, зегъэужьы-
ным хуащIа хэлъхьэныгъэм 
папщIэ «За службу в орга-
нах Казначейства России» 
медалымкIэ и цIэр къраIуащ 
Амирокъуэ Маринэ, Братхэ 
Iэминат, Унэжь Маринэ сымэ.  

КъинэмыщIауэ, КъЧР-м и 
Iэтащхьэм къыбгъэдэкIыу 
ФIыщIэ тхылъ иратащ Ми-

хайлик Александр. Апхуэдэ 
гулъытэкIэ къыхагъэщащ Уп-
равленэм и лэжьакIуэхэу Уэз 
Уэзиррэ Нэхущ Мадинэрэ. 

Пшыхьым и кIэм Управ-
ленэм и лэжьакIуэхэми абы 
къекIуэлIахэми фIыщIэ пса-
лъэкIэ захуигъэзащ Михай-
лик Александр. 

— Фи унафэщIым гу 
зэрылъитащи, унагъуэм и 
Илъэсым ехьэлIа дауэда-
пщэхэм я пэублэр Ищхъэрэ 
Кавказым, фи хэгъуэгум 
щедгъэжьащ. Ищхъэрэ Кав-
казым и щIыналъэм хуэ-
дэу унагъуэ хабзэхэр зды-
щахъумэрэ пщIэ здыщы-

хуащIрэ дуней псом щыIэ-
къым. Фэ къывгуроIуэ уна-
гъуэм и мыхьэнэр. 

Къэрэшей-Черкесыр зы-
зыужь, ефIакIуэ, хьэщIагъа-
фIэ хэгъуэгущ. Си гуапэ ды-
дэу, сфIэфIу сыкъоблагъэ 
фи щIыналъэм икIи, гуа-
пагъэрэ хуабагъэу къыв-
бгъэдэкIыр сыт щыгъуи 
зыхызощIэ. Тхьэм нэхъри 
фригъэфIакIуэ! — Михай-
лик Александр къызэхуэса-
хэм захуигъэзащ икIи яхъуэ-
хъуащ узыншагъэрэ гукъы-
дэжрэ яIэу я IэщIагъэ лэ-
жьыгъэм пэрытыну. 

ЕЗАУЭ Маринэ

Унагъуэм и Илъэсым1

Хьэгъундыкъуей жылэжьым дэт клу-
бым къекIуэлIахэр а махуэм гуфIэгъуэми 
гухэщIми зэщIаIэтэт. ГуфIэгъуэт — къуа-
жэм къыщыхъуа щIэблэм я гъэсэныгъэм, 
Iэпкълъэпкъ псыхьыныгъэм къыпхуэмы-
лъытэну хэлъхьэныгъэ хуэзыщIа цIыхур — 
ТыIэщ Хьэсанэ и гуащIэдэкIыр зэрагъэ-
лъапIэр, и щIыхькIэ зэрызэхуэсар. 

ГухэщIт — а дауэдапщэхэр фэеплъ Iуэ-
хугъуэу зэрыщытымкIэ. АтIэ, Iэхуитлъэ-
хуит бэнэкIэм и зыужьыныгъэм гуащIэ 
мымащIэ хэзылъхьа бэнакIуэ лъэры-
хьым, гъэсакIуэфIым и фэеплът а махуэм 
къуажэри, спортым пыщIахэри  щIызэхы-
хьар. 

ТыIэщ Кърым-Джэрий и щIалэ Хьэса-
нэщ Али-Бэрдыкъуэ къуажэм къыдэкIауэ 
Iэхуитлъэхуит бэнэкIэмкIэ япэ дыдэ 
СССР-м и спортым и мастер хъуар. А зы 
закъуэри ирикъунт цIыхум и гуащIэдэкI 
щIыхьыр ирибгъэлъэпIэн щхьэусыгъуэу.

Зэхьэзэхуэр къыщызэIуахым, къыте-
псэлъыхьащ игъуэ нэмысу дунейм ехыжа 
Хьэсанэ и гъащIэ, спорт гъуэгуанэ дахэм. 
АтIэ, ищхьэ щIэныгъэ зригъэгъуэта нэужь, 
ар илъэс 30-м щIигъукIэ Хьэбэз къуажэм 
дэт сабий-щIалэгъуалэ спорт еджапIэ-гъэ-
сапIэм епхауэ лэжьащ.

Хьэсанэ хузэфIэкIащ  IэпщIэлъапщIагъ 
ин зыбгъэдэлъ IэщIагъэлIу, гъэсакIуэ Iэ-
кIуэлъакIуэу, спорт ехъулIэныгъэ лъагэ 
дыдэхэр зыIэрызыгъыхьэфа спортсмену 
и цIэр игъэIун. АтIэ, зэкъым Хьэсанэ Iэ-
хуитлъэхуит бэнэкIэмкIэ областым и при-
зёр, чемпион зэрыхъуар. СССР-м спортым 
и мастер мардэри здыщигъэзэщIауэ щы-
тар Кемерово къалэм дежщ.

Союз псор щызэхэта лъэхъэнэм спорт-
смен лъэрыхьу утыку ита Хьэсанэ хузэфIэ-
кIащ и IэпщIэлъапщIагъыр гъэсакIуэ Iэ-
щIагъэм дежи къызэрымыкIуэу къыщи-
гъэлъэгъуэн. Абы и щапхъэщ Хьэсанэ и 
нэIэм щIэту игъэса, къуажэм щыщ щIэ-
блэ куэд СССР-ми, Урысейми гуащIэдэкI 
резервхэмкIэ Жылагъуэм и призер, чем-

Фэеплъ зэпеуэм къикIыу

лэ щыпкъэхэр лъэпкъым щыгъупщэ зэ-
рымыхъунур, абыхэм ябгъэдэлъ щIыхь на-
гъыщэхэр щIэблэм ицIыхун зэрыхуейр.

Сытым хуэдиз гуфIэгъуэ щыхъунут 
Хьэсанэ апхуэдиз фIылъагъуныгъэ зыхуи-
Iа Iэхуитлъэхуит бэнэкIэмкIэ, нэхъыщ- 
хьэжыр аращи, езым и щIыхькIэ спорт 
зэхьэзэхуэ екIуэкIыу хэплъатэмэ… Дауи, 
цIыху зыхуэфащэм и фэеплъыр зэрагъэ-
лъэпIамкIэ къуажэми, спортсменхэми ягъэ-
щыпкъэжащ мы гъэсакIуэм и гъащIэр 
зытриухуа Iуэхур зэрымыкIуэдынур.

Спорт зэхьэзэхуэр къызэрагъэпэщащ 
районпсо зэпеуэ зэIухауэ икIи абы зы-
къыщагъэлъэгъуащ 2013 - 2015 гъэхэм 
къалъхуа ныбжьыщIэ 80-м зэрынэхьэ-
сым. ЖыпIэнурамэ, хуабжьу ерыщу бэна-
кIуэ цIыкIухэр текIуэныгъэм щIэбэнащ. 
Уи гур ягъэузт а лIы цIыкIухэм я нэпс къа-
фIекIуэу утыкум къыщикIыжкIэ... Ауэ, 
гъэсакIуэхэм ахэр ягъэгушхуэт: «ЗыIы-
гъыт, аращ лIы зэрыхъур!» жаIэурэ.

Сыт хуэдэ зэпеуэми текIуарэ къыха-
гъэщIарэ зэрыхэтын хуейм къыдэкIуэу, 
ягъэлъэпIащ япэ-ещанэ увыпIэхэр зыIэ-
рызыгъыхьахэр, щхьэзакъуэ IэпщIэлъап-
щIагъкIэ зи цIэр къраIуахэр. Гуапэ зэры-
хъуну, бжьыпэр къэзыхьахэм  ящыщщ «Те-
кIуэныгъэм ерыщу зэрыщIэбэнам пап-
щIэ» фIэщыгъэцIэмкIэ къыхагъэща, зы-
хэта гупым дежи япэ увыпIэр къыщызы-
лъэща, Жьакуэ къуажэм щыщ Къанлокъуэ 

пион зэрыхъуахэр. Апхуэдэщ, Щохъужьхэ 
Беслъэнрэ Аслъэнрэ, Иуан Хьэсанэ, Беш-
то Беслъэн, КIэщт Мурат, ХьэкIырэ Арсен 
сымэ, СССР-м пашагъэр къыщыхьыным 
хуэгъэзауэ Тбилиси щекIуэкIа спорт зэ-
хьэзэхуэ лъэрыхьым призёр щыхъуа 
Щохъужь Арсен, нэгъуэщIхэри.

КъахэкIащ Хьэсанэ игъэсахэм езым и 
лъагъуэм ирикIуахэри. Нобэ къуажэм дэс 
щIэблэри, гъунэгъу жылагъуэхэм щыщ-
хэри Iэхуитлъэхуит бэнэкIэм дезыгъэ-  
хьэххэм, цIыкIухэр уэрамым къытезыш-
хэм, я узыншагъэр быдэ щIыным, я 
Iэпкълъэпкъыр псыхьыным гуащIэ хуэ-
зыгъэтIылъхэм ящыщщ Бешто Беслъэн. 
Мы гъэсакIуэм и щIалэ Дамири, Хьэгъун-
дыкъуей къуажэри, районри, республикэ-
ри зэрыгушхуэ бэнакIуэ ныбжьыщIэщ. 
АтIэ, ари  мы спорт лIэужьыгъуэм дезыгъэ-
хьэхар и адэращ, Хьэсанэ игъэса Беслъэнщ…

Спорт зэхьэзэхуэм дыхуэкIуэжынщи, 
ар къызэрагъэпэщащ Хьэбэз район спорт 
еджапIэм и унафэщI КIэщт Замир я па-
шэу, ТыIэщхэ я унагъуэм и дэIэпыкъу-
ныгъэшхуэ хэлъу. Апхуэдэу, унагъуэм и 
жэрдэмкIэ, а зэпеуэм хэтауэ хъуам, зэхьэ-
зэхуэм къекIуэлIахэм: ини цIыкIуи адыгэ 
ерыскъыхэкI Iуагъэхуащ. 

Зэпеуэм къеблэгъащ пIалъэ зэхуэмы-
дэхэм Хьэсанэ дэлэжьахэр, и ныбжьэгъуа-
хэр, игъэсахэр. Апхуэдэу, абы и къыщIэ-
дзапIэм щегъэжьауэ иухыху утыкум щы-
зэпэщIэта бэнакIуэ цIыкIухэм набдзэ-
губдзаплъэу яхэплъащ, саугъэтхэр яхуэ-
зыгъэфэщахэм яхэтащ Урысейм, Къэрэ-
шей-Черкес Республикэм щIыхь зиIэ и 
гъэсакIуэхэр, спортсмен цIэрыIуэхэр: Уэз 
СулътIан, Хъупсырокъуэ Мухьэмэтбий, Си-
дакъ Аслъэн, Шыбзыхъуэ Беслъэн, Нарто-
къуэ Аслъэн сымэ, и ныбжьэгъу пэжу иIа-
хэм ящыщ Аслъэныкъуэ Арсен, нэгъуэщI-
хэри. 

Зэпеуэм къыщыпсэлъахэм къыхагъэ-
щащ Хьэсанэ и цIэкIэ зэхаша Iуэху дахэр 
хабзэм тету дяпэкIи ирагъэкIуэкIмэ, ар 
IуэхуфI зэрыхъунур. ЖаIащ апхуэдэ щIа-

Долэт. А ныбжьыщIэри зыгъасэр Бешто 
Беслъэнщ.

Къыхэдмыгъэщ хъункъым фэеплъ зэ-
пеуэр зи цIэкIэ къызэрагъэпэща Хьэсанэ 
и лъэужьым теува ТыIэщ Алан цIыкIуи 
мы спорт зэхьэзэхуэм зэрыхэтар, саугъэт 
щхьэхуэкIи зэрагъэгушхуар. 

КъинэмыщIауэ, техникэ нэхъ дахэ, бэ-
нэкIэ екIу къэзыгъэлъэгъуауэ къыхагъэ-
щащ Кумратов Амиррэ Ажгельдиев Билал-
рэ. ТекIуахэми, призёр хъуахэми щIыхь 
тхылъхэр, медалхэмрэ кубокхэмрэ хуагъэ-
фэщащ. 

Спорт зэхьэзэхуэр гукъэкI зыщIа, къы-
зэзыгъэпэща, фIагъ хэлъу езыгъэкIуэкIа, 
Хьэсанэ и фэеплъыр зыхъумауэ хъуам лъэ-
пкъым къыбгъэдэкIыу фIыщIэ псалъэ 
яхужиIащ ТыIэщ Пакъэ.

... ЦIыхур дунейм ехыжами, абы и фэ-
еплъыр кIуэдкъым ар зигу имыхухэр щы-
Iэху. ЩIэблэкIэрэ зэIэпахынущ спортсмен 
лъэрыхьу, гъэсакIуэфIу щыта ТыIэщ Хьэ-
санэ и цIэр. Аращ уахътыншэ зэрыхъури.

ЩОХЪУЖЬ Люсанэ

ГъэсакIуэфIыр 
ящыгъупщэкъым

ККЪАНЛОКЪУЭЪАНЛОКЪУЭ Долэтрэ  Долэтрэ 
и гъэсакIуэ Би гъэсакIуэ БЕШТОЕШТО Беслъэнрэ Беслъэнрэ

Ди телеграм-каналыр

УзыщыгуфIыкIын Iуэху-
гъуэщ абыхэм ди лъэпкъэгъу 
еджакIуэ цIыкIухэри зэра-
хэхуар. Хьэбэз курыт еджа-
пIэм и еджакIуэ Къумыкъу 
Камилэрэ (е 11-нэ класс)    
ПсэукIэ-Дахэ къуажэ еджа-
пIэм щеджэ Абдокъуэ Ясми-
нэрэ (е 10-нэ класс) хэхы-
ныгъэ IуэхухэмкIэ зэпеуэм 
и хэгъуэгу Iыхьэми, иужь-
рейуэ Москва къалэм ще-
кIуэкIа кIэух Iыхьэми щIэ-
ныгъэфI къыщагъэлъэгъуащ. 
ТIуми федеральнэ утыкум 
япэ увыпIэр къыщахьащ… 

«Софиум» олимпиадэр 
Iыхьэ зыбжанэу зэхэтащ. 
Хэгъуэгухэм деж IыхьитIу 
зэхэта зэпеуэхэм ныбжьы-
щIэхэр пхыкIащ: щытыкIэ 
хьисэпхэр къащIащ, эссе 
ятхащ. КъыкIэлъыкIуэу, ди-
станционнэу ЦМК-м и 
РЦОИТ-м и сайтым деж тест-
хэм зэман хэхакIэ пхыкIащ. 

Зэпеуэм и кIэух Iыхьэр 
мы гъэм Урысейм и ЦИК-м 
щекIуэкIащ. Абы хэтащ    
еджакIуэ 73-рэ. МахуитIым 
къиубыдэу къэрал утыкум 
абыхэм я щIэныгъэр къы-
щагъэлъагъуэу джэгукIэхэм 
пхыкIащ, щытыкIэ хьисэп-
хэр къащIащ. НыбжьыщIэ-
хэм я щIэныгъэр къапщы-
тащ Урысейм и ЦИК-м хэт-
хэм, егъэджэныгъэ, щIэны-
гъэ IуэхущIапIэхэм я лIы-
кIуэхэм.

Хэгъуэгу Iыхьэм текIуэ-
ныгъэр къыщызыхьа ди 
адыгэ пщащэхэм ящIыгъуу  
Москва къалэм кIуащ Усть-
Жэгуэтэ дэт лицейм и е 
10-нэ классым щеджэ Ба-
гатырев Умаррэ Черкесск 

«Автобус» профилак-
тикэ операцэм ипкъ иту, 
«Адыгэ-Хьэблэ» ОГИБДД-м 
и къэрал автоинспектор-
хэм еджапIэм и автобу-
сым шынагъуэншагъэмкIэ 
дерс щрагъэкIуэкIащ.

Инспекторхэм ныбжьы-
щIэхэм ягу къагъэкIыжащ 

автобусым щисым деж зэ-
рызащIын хуей щытыкIэ-
хэр: шынагъуэншагъэмкIэ 
бгырыпхым и мыхьэнэм къа-
хутепсэлъыхьащ, сыт хуэ-
дэу гъуэгу кIыхь темыхьа-
ми, транспортым дэтхэнэ-
ри ипхыхьауэ щытын щIы-
хуейм и гугъу ящIащ.

ЕджакIуэ цIыкIухэм гу-

рагъэIуащ машинэ куэду 
здыщызекIуэ гъуэгухэм щы-
гъэзэщIэн хуей ПДД хабзэ-
хэр, лъэсырызекIуэхэм пап-
щIэ гъуэгухэр къагъэсэбэ-
пын зэрыхуейр, нагъыщэ-
хэм, светофорым и плъыфэ-
хэм къарыкIыр.

Къэрал автоинспектор-
хэм сабийхэр къезышэкI 
еджапIэ автобусхэм я води-
телхэм гурыгъэIуэныгъэ зэ-
псэлъэныгъэ драгъэкIуэ-
кIащ. Къыхураджащ ахэр 
набдзэгубдзаплъэу гъуэгум 
щызекIуэну, щытыкIэ шына-
гъуэ къамыгъэхъуну, тран-
спортыр зэрызекIуэн хуей 
хуабжьагъым щIрамыгъэ-
гъуну, сабийхэр автобусым 
щитIысхьэкIи щикIкIи гулъы-
тэ хуабжь хуащIыну.

АСЛЪЭНЫКЪУЭ Iэминат,
«Адыгэ-Хьэблэ» 

ОГИБДД-м 
пропагандэмкIэ и 

инспектор, полицэм и 
лейтенант

ЦIыкIуми инми яфIэфIу хэтщ, йоплъ, кIэ-
лъоплъ илъэс зыбжанэ ипэ бзэр хъумэным 
хуэгъэпсауэ къызэрагъэпэща къэщIэрейхэмрэ 
гушыIэрейхэмрэ я «Джэгурэш» зэхьэзэхуэм. А 
зэхыхьэ дахэм хэплъэну, къыдэкIуэтей щIэблэм 
бзэр зэрагъэшэрыуэм, а бзэмкIэ екIуу утыку 
зэрихьэм еплъыну къызэхуэсахэр еджакIуэ 
цIыкIухэм я закъуэтэкъым, атIэ нэхъыжьхэ-
ми зыкърагъэхьэлIат. «Умыгъэгушхуэ гъуэгу 
техьэкъым», — жеIэ пасэрейм. Мы Iуэхуми 
лъабжьэ хуэхъуа гупсысэр аращ. 

«Джэгурэш»-м и иджырей Iыхьэм хэтахэр 
нэхъ ипэкIэ екIуэкIа зэпеуэхэм  щытекIуа, къэ-
пщытакIуэхэм нэхъыфIу къалъыта гупитIырщ: 
«Алъэсчырей вагъуэхэр» (Жьакуэ къуажэ), гуп 
пашэр Мамхэгъ Ашэмэзщ. ЕтIуанэр — «Нэхущ 
вагъуэ» (Ботэщей къуажэ), гуп пашэр Шыбзы-
хъуэ Муратщ. ГупитIми я уэрэдыр къеуэу, лъэпкъ 
дамыгъэхэмкIэ гъэщIэрэщIа фэилъхьэгъуэхэр 
ящыгъыу утыкум кърашащ.

Пшыхьым кърагъэблэгъат Хьэбэз район ад-
министрацэм и унафэщIым и къуэдзэ Унэжь Олег, 
районым и жылагъуэ зэгухьэныгъэм и тхьэ-
мадэ МыкIытIэ Владимир, КъЧР-м и Адыгэ 
Хасэм и тхьэмадэ Аслъэнхэ Алий сымэ.

КъэпщытакIуэ гупым хэтащ КъЧР-м егъэ-
джэныгъэмкIэ и Министерствэм и лэжьакIуэ 
ХьэтIохъущокъуэ Амиран, Хьэбэз район адми-
нистрацэм щэнхабзэмкIэ и къудамэм и уна-
фэщI Даур Аннэ, Арэшыкъуэ Р. и цIэр зезыхьэ, 
Хьэбэз къуажэм дэт курыт еджапIэм и егъэ-
джакIуэ Туаршы Фатимэ, Хъупсырокъуэ Е. и 
цIэр зезыхьэ, Хьэбэз лицейм и егъэджакIуэ 
Сидакъ Эллэ сымэ. КъэпщытакIуэхэм я пашэу 
щытащ Хьэбэз район администрацэм егъэ-
джэныгъэмкIэ и къудамэм и унафэщI Сидакъ 
Жаннэ.

Къэрэшей-Черкесым 
и мэкъумэш хъызмэт 

лэжьакIуэхэр иужь ихьащ 
фошыгъупхъэ къэкIыгъэр 

щIыгум хэгъэзэгъэным. Мы-
бдежым япэу гъунэ иралъащ 
Нэгъуей муниципальнэ рай-
оным и аграриехэм.

Ди хэгъуэгум фошыгъуп-
хъэ жэгундэр щIэным пылъщ 
райони 5-м я хъызмэт 15-р.

2024 гъэм фошыгъупхъэ 
жэгундэр щалэжьынущ щIыгу 
гектар 5300-м нэблагъэм. 
Ар проценти 3,9-кIэ нэхъы-
бэщ нэгъабэ нэхърэ.

Къэрэшей-Черкесым 
мэкъумэш хъызмэтымкIэ и 
Министерствэм и хэгъуэгу 
программэм и къэухьхэм 
иту, фошыгъупхъэ жэгун-
дэм елэжь хъызмэтхэм хуа-
утIыпщынущ сом мелуан 
25-рэ. Нэгъабэ апхуэдэ фи-
нанс дэIэпыкъуныгъэ лъа-
гъэсат фошыгъупхъэ жэгун-
дэ зысэ хъызмэт 14-м.

КъЧР-м и Iэтащхьэмрэ 
и Правительствэмрэ я 

пресс-къулыкъу

ЩIалэгъуалэм и Илъэсым

 Ди пщащэ 
       губзыгъэхэр

Хэхыныгъэхэм пыщIа хуитыныгъэхэмрэ ахэр зэрекIуэкI щIыкIэмрэ ехьэлIа 
IуэхухэмкIэ еджакIуэхэм папщIэ илъэс къэс ирагъэкIуэкI «Софиум» Уры-
сейпсо олимпиадэм щытекIуахэр Урысейм и ЦИК-м щагъэлъэпIащ.  Абдеж 
текIуэныгъэ къыщахьащ, призёр щыхъуащ Урысейм и хэгъуэгу 27-м къабгъэ-
дэкIа, е 10-11-нэ классхэм щеджэ ныбжьыщIэ 49-рэ.

къалэм и е 17-нэ гимназием 
и е 11-нэ классым хэс Маго-
медовэ Анжеликэрэ. Иужь-
рейм е 2-нэ увыпIэр къихьащ.

Камилэрэ Ясминэрэ я 
гъэсакIуэу щытащ Хьэбэз 
районым и ЩIыпIэ ХэхакIуэ 
Комиссэм (ТИК) и унафэщI 
Къумыкъу Ларисэ. 

— Нэхъыщхьэр, езы 
ныбжьыщIэхэр зыпэрыува 
Iуэхур яфIэгъэщIэгъуэну щы-
тынращ. Район админист-
рацэм егъэджэныгъэмкIэ и 
къудамэм къигъэлъэгъуа 
ныбжьыщIэхэм мы Iуэхум 
егугъуу зыхуагъэхьэзыращ, 
фIыуэ дызэдэлэжьащ. Хэхы-
ныгъэ Iуэхур зэрекIуэкIыр 
ныбжьыщIэхэм гъэщIэгъуэн 
зэращыхъуар хьэкъщ, — 
жеIэ Къумыкъу Ларисэ.

Камилэ мы гъэм еджа-
пIэр къеух. Илъэс кIуами 
мы олимпиадэм япэ увы-
пIэр къыщихьауэ щытащ. 
Олимпиадэм зыхуигъэхьэ-
зырыху хэхыныгъэм ехьэ-
лIа Iуэхухэм нэхъри хилъэ-
сащ. Нэгъабэ, абы япэ увы-
пIэр къызэрихьам къыхэ-
кIыу, мы гъэм ар зэуэ 
етIуанэ Iыхьэм ягъэкIуащ, 
икIи зэпеуэм балл нэхъ 
инхэр къыщихьащ.

— Сэ юрист IэщIагъэр зэ-
згъэгъуэтыну сыщIэхъуэпст, 
ауэ тегъэчынауэ абы сы-
хуеIэтэкъым. Илъэс кIуам 
зэпеуэм сыхэта нэужь, сы-
тегушхуащ а IэщIагъэм си 
гъащIэр еспхыну. Зызгъэхьэ-
зырыху зэзгъэгъуэта щIэ-
ныгъэм и мызакъуэу, олим-
пиадэм юридическэ ищхьэ 
еджапIэм я нэхъыфI ды-
дэм — Кутафин О. и цIэр 

зезыхьэ МГЮА-м сыщIы-
хьэнымкIэ сиIэ лъэкIыны-
гъэм хигъэхъуащ, балл бжы-
гъэ къызиткIэрэ. Сыпылъы-
нущ а Iуэхур къызэрыздэ-
хъуным, — жеIэ Камилэ. 

КъинэмыщIауэ, ар де-
хьэх шыкIэпшынэ еуэнми. 
«Вагъуэбэ» гупым хэту зэ-
пеуэ куэдым зыкъыщигъэ-
лъэгъуащ. Iэпэ пшынэри, 
гитарэри егъэIэрыхуэ.

Абдокъуэ Ясминэ зэпе-
уэм хэтынымкIэ дэIэпы-
къуэгъушхуэ къыхуэхъуащ 
еджапIэм обществэмкIэ ще-
зыгъаджэ Абдокъуэ Мариан-
нэ. Конституцэ хьисэпхэр 
къащIу, хэхыныгъэхэм ехьэ-
лIа Хабзэхэмрэ Хуитыны-
гъэмрэ зэпкърахыурэ езы 
пщащэри нэхъри хилъэсащ.

— Ясминэ лъэныкъуэ    
куэдым хозагъэ, зыпэрыу-
вэм йогугъу. Ар спортми, 
къафэми пылъщ, тхыдэ, 
обществознание дерсхэр 
фIэфIщи, нэхъ куууэ абы-
хэм зыхегъэгъуазэ, тхылъ 
куэд йоджэ. Жэуаплыгъэ ин 
хэлъу, упщIэ къэс жэуап 
къилъыхъуэу бгъэдыхьащ 
мы Iуэхуми. Япэ Iыхьэм 
пхыкIа нэужь, Къумыкъу Ла-
рисэ и нэIэм щIэту нэхъ 
куууэ игъэхьэзыращ. Нэ-
гъуэщI ныбжьыщIэхэми щIэ-
ныгъэфI къагъэлъэгъуащ, 
Ясминэ балл бжыгъэкIэ и 
щIэныгъэр нэхъыфIу къы-
щIэкIри, ипэкIэ кIуэтащ, — 
къыддэгуэшащ Марианнэ.

Ясминэ тхыдэр фIэгъэ-
щIэгъуэнщ, псом хуэмыдэу 
ар адыгэ лъэпкъым ехьэ-
лIауэ щытмэ.  Тхылъ еджэ-
ныр фIыуэ елъагъури, ахэ-
ри зытеухуар аращ. Лъэ-
пкъыпсэ пщащэм зригъэ-
гъуэт щIэныгъэмкIэ соци-
альнэ зэпыщIэныгъэхэм на-
пэкIуэцI щищIауэ, адыгэ 
щIалэгъуалэм ядогуашэ. 

Мы олимпиадэм ипкъ 
иту, текIуэныгъэр къэзыхьа-
хэм ищхьэ еджапIэм щы-
щIыхьэкIэ я балл бжыгъэм 
хохъуэ, «Артек» зыгъэпсэ-
хупIэм кIуэну лъэкIыны-
гъэ къарет. КъинэмыщIауэ, 
щIэныгъэ нэс къэзыгъэлъа-
гъуэ сабийхэм папщIэ щыIэ 
Къэрал хъыбарегъащIэ Iэма-
лым (Государственный ин-
формационный ресурс) я 
цIэхэр иратхэ. Абы ди адыгэ 
пщащэхэри яхэхуащ.

БОРЭНЫКЪУЭ Мадинэ

Умыгъэгушхуэ гъуэгу 
техьэкъым

Хьэбэз къуажэм дэт щэнхабзэмкIэ Унэм щекIуэкIащ ХьэтIохъущокъуэ Къазий и 
цIэр зезыхьэ Адыгэбзэ Хасэм къыхилъхьа «Джэгурэш» зэпеуэ гъэщIэгъуэным и кIэух 
Iыхьэр.

АфIэунэ Лиуан «Зэ уадыгэну сыт и уасэ» и усэмкIэ ар къызэIуихащ Хьэбэз дэт курыт 
еджапIэм и е 7-нэ этнографие классым щеджэ Сонэ Самирэ. Мы цIыкIур зэхьэзэхуэ куэ-
дым хэтащ. Абыхэм ящыщу я цIэ къиIуапхъэщ «Берега дружбы» Дунейпсо зэпеуэмрэ 
(Москва) «Мой учитель родного языка» зэхьэзэхуэмрэ. ТIум дежи пщащэм япэ увы-
пIэр къыщихьащ. 

цIэ гъэщIэгъуэнхэмрэ къагъэсэбэпурэ ныбжьы-
щIэхэм хьэлэмэту загъэхьэзырат. А цIыкIухэм я 
утыку итыкIэр умыгъэщIэгъуэн плъэкIтэкъым. 
Япэрауэ, ахэр пэшым щIэс цIыху Iувым щы-
мышынэу утыкум итт, етIуанэрауэ, ахэр артист 
IэщIагъэм хурагъэджэну къыхащыпыкIам ярей-
уэ Iэзэу джэгут, я гушыIэ къэс пэшым щIэсхэр 
зэщIагъэдыхьэшхыу. Сыти жыIи, лъэпкъым и 
псэр зыдэлъыр адыгэ къуажэхэращ. А цIыкIу-
хэр адыгэбзэкIэ къабзэу псалъэ къудейкъым, 
абыхэм адыгэ гупсысэкIэ, Iуэху зехьэкIэ, псэу-
кIэ яIэщ. Зэпеуэ къэс цIыхур зыгуэрым хуи-
гъасэр пэжщ, ауэ мы зэпеуэм и мурадымрэ и 
купщIэмрэ куэдкIэ нэхъ жыжьэ мэIэбэ. Шэч 
хэлъкъым мыбы хэта цIыкIухэм я бзэр фIыуэ 
ялъагъуу, абы иримыукIытэу къызэрытэджы-
ным, нэхъыщхьэращи, абыхэм я бзэм кърита 
гушхуэныгъэр зэи ящыгъупщэнукъым. ЦIыхум 
зезыгъэужьыр, ипэкIэ зыгъэкIуатэр гушхуэны-
гъэщи, мы цIыкIухэм лъэпкъым хуэщхьэпэн, 
ар езыгъэфIэкIуэн цIыху къахэкIыну дахуохъуа-
хъуэ! 

А щIалэгъуалэр зыгъэхьэзырахэми щхьэхуэу 
я гугъу сщIыну сыхуейщ. Дэ утыкум щытлъэ-
гъуа теплъэгъуэхэр хьэзыр хъун папщIэ мазэ 
бжыгъэкIэ цIыху гупышхуэ елэжьащ псалъэ, 
жыIэгъуэ къэс хэплъыхьыпауэ къыхахыу. А гуп 

дахэм я гугъуехьым и пщIэ мыкIуэдыну сахуо-
хъуахъуэ! Iуэхум и зэхэублакIуэ, лъэпкъым ехьэ-
лIа лэжьыгъэм хуэжыджэр, ХьэтIохъущокъуэ 
Къазий и цIэр зезыхьэ Адыгэбзэ Хасэм и уна-
фэщI, УФ-м егъэджэныгъэмкIэ щIыхь зиIэ и 
лэжьакIуэ Шэрджэс Расьят «Джэгурэш»-м теу-
хуауэ къыджиIахэмкIэ дывдогуашэ: «Дэ псом 
япэ гу зылъедгъатэр къуажэ къэс я псэлъэ-
кIэм иIэ щхьэхуэныгъэрщ, жыIэгъуэ зэхуэмы-
дэу жьабзэм къыхэнарщ.  Абы езы къуажэдэс-
хэр есэжауэ гу лъамытэ щхьэкIэ, ар нэгъуэщI-
хэм къызэрацIыхуж дамыгъэ хъуауэ жыпIэ 
хъунущ. Ауэ щыхъукIи, щIалэгъуалэр утыкум 
щиткIэ псоми зэдай литературэбзэм тету пса-
лъэу идогъасэ. Мы зэпеуэм и фIыгъэкIэ ны-
бжьыщIэ цIыкIухэм къуажэм и тхыдэм, щIы-
пIэцIэхэм, къуажэм къыдэкIа цIыху цIэрыIуэ-
хэм нэхъыфIыжу нэIуасэ зыхуащI. Къинэмы-
щIауэ, IуэрыIуатэм и жанр нэхъ цIыкIухэр бзэм 

Пшыхьыр щIидзэн ипэ псалъэ иратащ Унэжь 
Олегрэ Сидакъ Жаннэрэ. Iуэхур къызэзыгъэ-
пэщахэмрэ абы хэт ныбжьыщIэхэмрэ яхъуэхъуа 
иужь, къэпсалъэхэм жаIащ мы IуэхумкIэ бзэм 
и дахагъэ, къабзагъэ псори нэIурыту зэрагъэ-
лъагъуэр, бзэр егъэфIэкIуэнымкIэ мы зэпеуэм  
къалэн ин игъэзащIэу къызэралъытэр. Мы 
Iуэхум и зэхэублакIуэ, бзэр хъумэнымрэ ар 
егъэфIэкIуэнымрэкIэ лэжьыгъэ ин зыгъэзащIэ 
Шэрджэс Расьят УФ-м егъэджэныгъэмкIэ и Ми-
нистерствэм къыхуигъэфэща «Почетный нас-
тавник» бгъэхэIур иратыжащ абыхэм. «Мастэр 
гуапэщи мастэр гуауэщ», — апхуэдэ гулъытэ 
дахэ зыхуащIа Расьят нэхъыбэм зэрытегушхуэ-
ным, дяпэкIи и лэжьыгъэр зэрыригъэфIэкIуэ-
ным шэч хэлъкъыми, Тхьэм хущIигъэхьэ! 

«Пэжымрэ пцIымрэ» — арат иджырей зэхы-
хьэр  нэхъыбэу зытеухуар, абы и япэ Iыхьэр — 
«ФIэхъусщ»  ныбжьыщIэ цIыкIухэм къызэхуэ-
сахэм зыкърагъэцIыхун, щхьэж зыхуэфI-зыхуэ-
щIэкIэ  заIуэтэн хуейт.  ЕтIуанэр — «Унэ лэжьы-
гъэ» — псалъэ закъуэу къежьэ хъыбархэм зэ-
рызаубгъум  тегъэпсыхьат. Ещанэр — «Пшы-
налъэ» Iыхьэр — дэтхэнэ зэманми езым и пэж 
зэриIэжым хуэгъэпсат.

ГушыIэрэ щIагъыбзэкIэ зэхэпщауэ, щхьэж 
къызыдэкIа жылэм дэлъ хъыбархэмрэ ятеIукIа 

къыщагъэсэбэпу егъэсэным дытолажьэ. ЖысIэ-
ну сыхуейщ мы зэхьэзэхуэм еджакIуэ цIыкIу-
хэм яфIэфI дыдэу, къахуэмыгъэсу зэрыхэтыр. 
БлэкIа илъэсхэм «Джэгурэш»-м хэта, иджыкIэ 
еджапIэ зэмылIэужьыгъуэхэм щIэтIысхьэу зэ-
бгрыкIа ныбжьыщIхэри мыбы еплъыну къо-
кIуэ. 

Мы зэпеуэр си къару закъуэкIэ къызэзгъэпэщ-
къым, псалъэм папщIэ, Хьэбэз муниципальнэ 
район администрацэм и унафэщI Жу Тимур 
мылъкукIэ зыкъытщIегъакъуэри, абыкIэ са-
бийхэм саугъэтхэр къахудощэху. ЕгъэджакIуэ-
хэм ягъэхьэзыра сценарийхэм Унэгъэс Зэмрэт 
йоджэри, цIыху къэс щхьэхуэу долажьэ, ре-
жиссёр къалэнри зыгъэзащIэр аращ.

Иджырей джэгугъуэм хэта гупитIми зым 
нэхърэ адрейр нэхъыфIыжу загъэхьэзырат. Сы-
щогугъ абы хэтахэми ахэр зыгъэхьэзырахэми 
ар лъэныкъуэ куэдкIэ къащхьэпэну».

Зэхьэзэхуэр щIидзэу гупитIри утыку къы-
зэрихьэрэ къыхэпхынур умыщIэу абыхэм уа-
хэплъэт, тIури къызыхуэтыншэу гъэхьэзырати, 
уи гур ятхьэкъут. КъызэрыщIэкIамкIэ, къэху-
такIуэхэри апхуэдэ щытыкIэ итти, гупитIми 
яхуэфащэ дыдэу япэ увыпIэр хуагъэфэщащ. 

 
ЩОМАХУЭ Залинэ   

Гъуэгу  шынагъуэншагъэ

Сабийхэр къезышэкIхэм
Мэкъумэш

Жэгундэ сэныр яублащ
Р

Бзэр хъумэным

